
Il-Kumitat iltaqa' fil-Parlament, il-Belt Valletta, fis-6.37 p.m.






Talba

MINUTI

Il-Minuti tal-Laqgħa Nru. 17 li saret fil-5 ta' Mejju 1999, ġew konfermati.


DISKUSSJONI DWAR IL-KONVENJU TAL-BEJGĦ TA' L-ISHMA LI L-GVERN GĦANDU FIL-MID MED BANK LILL-HSBC - KONTINWAZZJONI


THE CHAIRMAN (Onor. Charles Mangion):  Konna qegħdin niddiskutu l-konvenju.  Konna qegħdin fl-ewwel section li hija l-preambolu u l-interpretation.  Aktar rimarki, jekk jogħġobkom?  Il-Kap ta' l-Oppożizzjoni.

ONOR. ALFRED SANT (Kap ta' l-Oppożizzjoni):  Sur President, naħseb li tajjeb li nibdew billi nagħtu notice tal-persuni li nixtiequ li jagħtu l-veduti tagħhom fuq il-kontest ta' dan id-deal, speċifikament taħt il-whereas (c) lill-Gvernatur tal-Bank Ċentrali bħala regolatur li għandu x'jaqsam mat-tħaddim tal-banek f'pajjiżna, liċ-Chairman tal-Malta Financial Services Corporation bħala regolatur ieħor f'dan il-kontest u lill-Permanent Secretary fil-Ministeru tal-Finanzi taħt is-sotto-paragrafu (e) in kwantu tal-pożizzjoni tiegħu bħala Permanent Secretary fil-Ministeru tal-Finanzi, u in kwantu bħala membru tan-negotiating team vis-a-vis l-implikazzjonijiet ta' dak li qegħdin ngħidu hawnhekk li "the extent of the impact of the company on the economy of Malta, and wishes to support the continuing development of the Maltese economy.".

THE CHAIRMAN:  L-Onor. Austin Gatt.

ONOR. AUSTIN GATT:  Rigward it-talba li jinstemgħu r-regolaturi mil-lat tas-Central Bank u  l-MFSC m'hemm l-ebda problema però ma nistax nifhem in-nexus li jista' jkollu l-Permanent Secretary ma' l-ekonomija ta' Malta.  Safejn naf jiena l-Permanent Secretary fil-Ministeru tal-Finanzi m'għandu x'jaqsam xejn mat-tmexxija ekonomika li hija msemmija fis-sub-paragrafu (e) u ma nara assolutament ebda rilevanza f'dan is-sens.

ONOR. ALFRED SANT:  Sur President, ir-rilevanza toħroġ mill-fatt li parti mill-problemi kbar li qiegħda tiffaċċja l-ekonomija Maltija ġejjin mill-budgetary deficit  li qed jiffaċċja l-Gvern, u waħda mir-raġunijiet li ngħataw - għalkemm mhux ir-raġuni unika - għal dan il-bejgħ, hija preċiżament biex nilqgħu għal din il-problema, u n-nexus qiegħed preċiżament hemm kif semma l-Onor. Gatt għax il-Permanent Secretary fil-Ministeru tal-Finanzi għandu r-responsabbiltà wkoll għat-tmexxija tal-budget finanzjarju tal-Gvern.

ONOR. AUSTIN GATT:  Hemm differenza sostanzjali u netta bejn il-budget li jippreżenta l-Gvern u li jiġi approvat mill-Kamra, u t-tmexxija ta' l-ekonomija.  Apparti minn hekk, is-sub-paragrafu (e) hija d-dikjarazzjoni tal-purchaser u mhux id-dikjarazzjoni li qed jagħmel il-Gvern stess.  Jiġifieri ma nistax nifhem x'responsabbiltà jista' jkollu kwalunkwe permanent secretary li jeżisti fuq dikjarazzjoni li qed jagħmel il-purchaser li m'huwiex il-Gvern.

ONOR. ALFRED SANT:  In-nexus joħroġ mill-extent of the impact of the company on the economy of Malta fir-rigward ta' dan is-sale u fir-rigward tal-purchaser li qed jagħmel dan l-apprezzament u l-purchaser li qed iħallas il-flus li bihom se tkun qed tintlaqa' imparzjalment il-budgetary deficit għal din is-sena.  

ONOR. AUSTIN GATT:  Apparti li naħseb li dan il-punt iddiskutejnih ad nauseam, u naħseb li hawn sigħat twal ta' tapes li wieħed jista' jisma' fuq l-economic impact, kemm kif tarah din in-naħa u kif tarah in-naħa l-oħra, jibqa' l-fatt li din hija dikjarazzjoni li jrid jagħmel il-purchaser.  Ma nistax nifhem kif tista' ttella' lil xi ħadd ieħor li m'għandu x'jaqsam xejn mal-purchaser u trid tistaqsih fuq xi ħaġa li jrid jiddikjara l-purchaser!

ONOR. ALFRED SANT:   Sur President, nerġa' ngħid li n-nexus m’huwiex  "the purchaser appreciates",  imma "the extent of the impact of the company on the economy of Malta" and so on.   Allura l-argument m’huwiex l-intenzjoni tal-purchaser, imma l-extent of the impact of the company on the economy of Malta, bin-nexus li semmejt jien li għandu x'jaqsam mal-budgetary deficit.

ONOR. AUSTIN GATT:  Id-dikjarazzjoni xorta tibqa' tal-purchaser, għax hawn jingħad li  "The purchaser appreciates the extent of the impact of the company on the economy of Malta and wishes to support the continuing development of the Maltese economy."  This is a declaration being made by the purchaser.

ONOR. ALFRED SANT:  Kull statement għandu suġġett u oġġett.  Trid tifhem x'inhu s-suġġett u x'inhu l-oġġett, u tifhem x'inhi r-relazzjoni bejn suġġett u oġġett.  F'dan il-każ, la nistaqsu li jiġi s-segretarju permanenti fir-rigward ta' l-oġġett ta' dan l-istatement, la fir-rigward ta' the purchaser u lanqas fir-rigward ta' relazzjoni bejn is-suġġett u l-oġġett.

ONOR. AUSTIN GATT:  Jien dejjem tgħallimt - almenu hekk kienu għallmuni meta kont żgħir - li sentenza għandha suġġett, verb, u oġġett.  Hawnhekk is-suġġett huwa l-purchaser, il-verb huwa l-apprezzament, u l-oġġett huwa l-ekonomija.  Jekk taqla' waħda minnhom ma jibqgħux jagħmlu sens.  Jien ma nistax intella' lil xi ħadd biex jitkellem fuq oġġett, li s-suġġett li ddikjara x'inhu l-oġġett ma kienx hu bħala suġġett, għax din tibqa' d-dikjarazzjoni ta' min għamilha.  Jiġifieri ma nistax nifhem kif qatt nista' nitlob lil xi ħadd jiġi hawnhekk - dejjem kif għidtli taħt din is-subparagraph (e) - biex jagħti l-apprezzament tiegħu fuq l-impatt ekonomiku ta' dan id-deal, meta din id-dikjarazzjoni għamilha l-purchaser!  

ONOR. AUSTIN GATT:  Bir-rispett kollu, nerġa' ngħid li m'aħniex qed nistaqsu lis-Sur Portelli biex jagħti xiehda fuq l-istatement kollu.  Nixtieq li s-Sur Portelli jagħti x-xiehda tiegħu fuq l-oġġett ta' dan l-istatement, jiġifieri l-extent of the impact of the company on the economy of Malta, kif diġà semmejt fir-rigward tal-punt li diġà tqanqal  kemm-il darba, illi bil-bejgħ tal-Mid-Med Bank se jkun hemm sforz in part ħalli l-budgetary deficit jiġi mnaqqas.  M'aħniex qed nitkellmu fuq "the purchaser", m'aħniex qed nitkellmu fuq "appreciates" u naħseb li loġikament kulħadd jifhem li l-purchaser għandu eżistenza separata mill-bqija tas-sentenza. Il-verb jiġi bħala relazzjoni bejn is-suġġett u l-oġġett, l-oġġett għandu eżistenza indipendenti għalih, allura tista' tikkonsidra l-oġġett b'mod indipendenti.  Hija xi ħaġa oġġettiva wkoll, għax hija parti mill-fatti li huma relatati ma' l-impatt li jkollu dan il-kuntratt fuq l-ekonomija tal-pajjiż.

ONOR. AUSTIN GATT:  Jiġifieri, jekk qed nifhem sew, kif qed ipoġġiha l-Kap ta' l-Oppożizzjoni, issa lis-Sur Portelli ma jridux in konnessjoni mad-dikjarazzjoni li hemm taħt il-paragrafu (e).

ONOR. ALFRED SANT:  Lis-Sur Portelli rriduh in konnessjoni ma' dik il-parti minn item (e) fejn qed nitkellmu fuq - u qed nikkwota: "the extent of the impact of the company on the economy of Malta" fil-kuntest bejn dak li diġà ntqal dwar l-impatt tad-dħul tal-kumpannija u l-bejgħ li qed isir lilha tal-Mid-Med vis-a-vis l-budget deficit li qed jiffaċċja l-Gvern.

ONOR. AUSTIN GATT:  Allura mhux in konnessjoni ma' paragrafu (e) rriduh, imma rriduh għal xi ħaġa oħra.

ONOR. ALFRED SANT:  Le, bir-rispett kollu, qed nikkwota l-parti minn whereas (e) li tibda "the extent of the impact of the company on the economy of Malta" li huwa l-oġġett ta' dik is-sentenza.  

ONOR. AUSTIN GATT:  Jekk il-Kap ta’ l-Oppożizzjoni jibqa' jinsisti li hu jrid jinkwadra taħt l-(e), jien insostni li taħt l-(e) ma tistax tinkwadrah, għax dik id-dikjarazzjoni m'hijiex tal-permanent secretary, u allura ma tistax ittellgħu hawnhekk biex jagħti opinjoni dwar dikjarazzjoni ta' ħaddieħor.

ONOR. ALFRED SANT:  U jien qed ngħid, u mill-ġdid ħa nerġa' nirripeti ruħi, illi l-kontribut tal-permanent secretary mhux relatat ma' "the purchaser appreciates" imma ma' "the extent of the impact of the company on the economy of Malta".

ONOR. AUSTIN GATT:   Però anke dik il-parti hija dikjarazzjoni tal-purchaser.

ONOR. ALFRED SANT:  Bir-rispett kollu, skużi taf, jiġifieri l-Onor. Gatt qiegħed jinnega li hemm impatt tal-kumpannija on the economy of Malta?

 ONOR. AUSTIN GATT:  Però anke dik il-parti hija dikjarazzjoni tal-purchaser.

ONOR. ALFRED SANT:  Bir-rispett kollu, jiġifieri l-Onor. Gatt qiegħed jinnega li hemm impatt tal-kumpannija on the economy of Malta?

ONOR. AUSTIN GATT:  Lanqas xejn!

ONOR. ALFRED SANT:  Jiġifieri ma jeżistix oġġett, suġġetti jew xi ħaġa għad-diskussjoni indipendenti minn dak li qal il-purchaser u li jismu "to the extent of the impact of the company on the economy of Malta"?  Dan hu li qed jgħid l-Onor. Gatt?

  ONOR. AUSTIN GATT:  Le!

  ONOR. ALFRED SANT:  Għax jekk ngħidu hekk, allura qed ngħidu li m'hemmx impatt tal-kumpannija fuq l-ekonomija ta' Malta!  Hemm jew m'hemmx impatt tal-kumpannija fuq l-ekonomija ta' Malta?  Jiena nittama li hemm, għax inkella qed neħlu ż-żmien tagħna hawnhekk!  U jekk hemm, din hija xi ħaġa li nistaqsu lis-Sur Portelli dwarha?

  ONOR. AUSTIN GATT:  Il-Kap ta’ l-Oppożizzjoni jrid jagħmel id-distinzjoni taħt liema sub-paragrafu jrid ipoġġiha.  Jekk irid ipoġġiha taħt is-sub-paragrafu (e) fil-preambolu tal-konvenju, dik hija dikjarazzjoni tal-purchaser u l-permanent secretary m'għandux jiġi hawnhekk u jitkellem fuq dikjarazzjoni ta' ħaddieħor.  M'hijiex ovvja li hemm impatt ekonomiku ta' dan id-deal fuq l-ekonomija Maltija!  Issa jekk l-Onor. Sant qed jitlob li l-permanent secretary jiġi jitkellem, din it-talba ma jistax jinkwadraha taħt is-sub-paragrafu (e).  Din hija d-differenza; il-Kap ta’ l-Oppożizzjoni jrid jagħmel differenza bejn id-dikjarazzjoni li saret mill-purchaser u l-fatt li huwa indipendenti mid-dikjarazzjoni.

  ONOR. ALFRED SANT:  Bir-rispett kollu, Sur President, taħt whereas (e) qed jitqanqal suġġett ġdid fil-kontest ta' dan il-kuntratt.  Dan is-suġġet - suġġett fis-sens ta' subject matter - huwa "the extent of the impact of the company of on the economy of Malta ...".  Allura, indipendentement mill-appreciation tal-purchaser, dak huwa element li qiegħed jitqanqal f'dan il-kuntratt, u jiena qed nissuġġerixxi li jkollna lis-Sur Portelli hawnhekk biex jagħti l-evidenza tiegħu fuqu, xejn aktar u xejn inqas.  Safejn naf jiena, l-ewwel darba li f'dan il-kuntratt jissemma "the impact of the company on the economy of Malta" jidher taħt whereas (e).  Veru jew le?

  ONOR. AUSTIN GATT:  Iva, imma din ma tistax torbotha taħt is-sub-paragrafu (e) għax din hija dikjarazzjoni tal-purchaser u ma tistax titlob lis-Sur Portelli jitkellem fuq dikjarazzjoni ta' ħaddieħor.  Din trid tagħmilha indipendenti minn sub-paragrafu (e).  Id-differenza hi li l-Kap ta’ l-Oppożizzjoni jrid jitlob lil xi ħadd, f'dan il-każ is-Sur Portelli, biex jiġi quddiem il-kumitat u jesprimi opinjoni fuq xi ħaġa, imma mhux taħt is-sub-paragrafu (e) għax din hija dikjarazzjoni tal-purchaser.  Dan hu li qed ngħid.

ONOR. ALFRED SANT:  Bir-rispett kollu, jien qed ngħid li din hi l-ewwel darba f'dan il-kuntratt li sibt "the extent of the impact of the company on the economy of Malta" - qalha min qalha, seta' qalha l-Gvern, seta' qalha n-nutar li għamel il-kuntratt – u qiegħda fl-ewwel paġna.

ONOR. AUSTIN GATT:  Nerġa' nirripeti għall-aħħar darba - għax inkella nibqgħu għaddejjin ad nauseam - li d-dikjarazzjoni li hemm fil-parti ta' l-agreement taħt sub-paragraph (e), is-sentenza sħiħa, hija dikjarazzjoni tal-purchaser u hija elementari li ħadd ma jista' jiġi mitlub li jiġi quddiem dan il-kumitat biex jikkummenta fuq dikjarazzjoni li m'għamilx hu, jew li ma kellux x'jaqsam magħha hu.  Li d-deal u li x-share transfer għandha impatt ekonomiku f'pajjiżna huwa indubitabbli, però aħna qegħdin ngħidu li l-pożizzjoni tagħna hija li jekk is-sub-paragrafu (e) m'hijiex dikjarazzjoni li għamel is-Sur Portelli, allura s-Sur Portelli m'għandux jikkummenta fuq affarijet li ma qalhomx huwa.

ONOR. ALFRED SANT:  Sur President, nerġa' ngħid li jien m'iniex ngħid li s-Sur Portelli għandu jikkummenta fuq l-apprezzament tal-purchaser.  Jien qed naqra t-text, u l-ewwel parti fit-text fejn insib "the impact of the company on the economy of Malta" inzerta li hu whereas (e).  Il-punt huwa jekk "the extent of the impact of the company on the economy of Malta" teżistix indipendentement mill-apprezzament tal-purchaser.  Iva jew le?  Allura s-Sur Portelli mhux biex jagħti xiehda fuq l-apprezzament tal-purchaser!  Ovvjament, mhux hu jista' jagħmilha dik, imma l-purchaser!  Is-suġġett qiegħed hemmhekk, taħt dak it-text.  Safejn naf jien, il-metodoloġija li se nużaw hija li se nduru  paġna, paġna, section, section u nqajmu s-suġġetti skond kif iqumu.  Mhux hekk?  Jekk fhimtha tajjeb jien.  Hawnhekk l-ewwel darba li sibt "the impact of the company on the economy of Malta".  (Interruzzjonijiet)  Qed naqblu x'jiġifieri?  Għax jien ħsibt li m'aħniex qed naqblu.  

THE CHAIRMAN:  Hemm iktar kummenti?  L-Onor. Cilia.

ONOR. JOE CILIA:  Għalkemm huwa veru li din id-dikjarazzjoni qed issir mill-purchaser taħt paragrafu (e), ta' min jirrimarka li dan huwa konvenju ffirmat u maqbul mill-Permanent Secretary, is-Sur Portelli, għan-nom tal-Gvern.  Għaldaqstant, la huwa poġġa l-firma tiegħu anke fuq dik il-paġna fejn hemm dik id-dikjarazzjoni, tagħtina a fortiori l-argument tal-Kap ta' l-Oppożizzjoni.

ONOR. ALFRED SANT:  Iva, Onor. Cilia, imma jien nixtieq ninsisti li naqbel ma' l-Onor. Gatt fuq dan il-punt, li s-Sur Portelli ma jistax jikkummentalna fuq l-apprezzament tal-purchaser, imma ċertament jista' jikkummenta fuq l-impatt tal-kumpannija fuq l-ekonomija Maltija.

  THE CHAIRMAN:  Mela jekk m'hemmx iktar kummenti, nirreġistraw progress. Hemm talba li jitressaq quddiem il-Kumitat il-Gvernatur tal-Bank Ċentrali, iċ-Chairman ta' l-MFSC u l-Permanent Secretary fil-Ministeru tal-Finanzi.  Milli stajt nifhem, hemm qbil dwar il-Gvernatur tal-Bank Ċentrali u ċ-Chairman ta' l-MFSC.  Allura jibqa' l-preżenza tal-Permanent Secretary fil-Ministeru tal-Finanzi.  

Hemm talba min-naħa tal-Kap ta’ l-Oppożizzjoni biex il-Permanent Secretary fil-Ministeru tal-Finanzi jitressaq quddiem dan il-Kumitat biex jagħti x-xiehda tiegħu?  Dawk favur?  (Onor. Membri:  Aye)  Dawk kontra?  (Onor. Membri:  No)  L-erba' membri min-naħa tal-Gvern ivvotaw le, u t-tliet membri min-naħa ta' l-Oppożizzjoni, inkluż iċ-Chairman, ivvotaw iva. Mela l-Permanent Secretary mhux se jitla' quddiem dan il-Kumitat.  Il-Kap ta' l-Oppożizzjoni.

ONOR. ALFRED SANT:  Sur President, jista' jkollna kopja tad-dokument imsemmi taħt paragrafu (g) fejn qed jintqal li "the purchaser has separately delivered to the vendor a confidentiality undertaking in respect of the affairs of the company."

ONOR. JOHN DALLI:  Dan huwa l-confidential report li rriferejt għalih dalgħodu.

ONOR. ALFRED SANT:  Le, bir-rispett kollu, ma naħsibx.  Din hija xi ħaġa differenti.  Dan huwa dokument li ngħata mill-purchaser lill-vendor, fejn jgħidlu li d-dokumenti li se jgħaddilu taħt id-due diligence report se jkunu protetti minn konfidenzjalità sħiħa.

ONOR. JOHN DALLI:  M'għandix oġġezzjoni li nippreżentah, Sur President.

THE CHAIRMAN:  Mela hemm qbil li l-confidentiality undertaking indikat fil-paragrafu (g) tal-preambolu jiġi mqiegħed fuq il-Mejda tal-Kumitat. Hawn aktar rimarki, jekk jogħġobkom? L-Onor. Joe Cilia.

ONOR.  JOE CILIA:  Fil-parti ta' l-interpretation li għandha x'taqsam mad-due diligence period, qed jingħad "commencing not later than 19th April, 1999 and ending on 7th May, 1999."  Jista' l-Ministru jgħid jekk dan id-diligence report tlestiex jew għadux qiegħed isir?

ONOR. JOHN DALLI:  Dan għadu fil-proċess li jsir.

ONOR. ALFRED SANT:  Qed nifhem tajjeb li minn meta ġie ffirmat dan l-agreement, id-dati kollha msemmija fih taħt l-interpretation għadhom viġenti u ma nbidel xejn minnhom?

ONOR. JOHN DALLI:  Iva, dawn id-dati għadhom viġenti.

ONOR. ALFRED SANT:  F'dak li għandu x'jaqsam ma' interpretation (f),  din qed tgħid li ""subsidiary" means a subsidiary undertaking within the meaning of section 2 (2) of the Companies Act, 1995.".  Din qed neħodha li l-kelma “subsidiary” awtomatikament hija referibbli għas-subsidiaries tal-Mid-Med Bank.  Qed nifhem tajjeb?

ONOR. JOHN DALLI:  Hekk hu.

ONOR. AUSTIN GATT:  Le, mhux bilfors.  Kull fejn hemm "subsidiary", tfisser is-subsidiaries skond it-termini tal-Companies Act.  L-"f" hekk tinftiehem.

ONOR. ALFRED SANT:  Jiġifieri qed ngħidu li any subsidiary of HSBC, hija defined skond  subsection 2 (2) tal-Companies Act?

ONOR. AUSTIN GATT:  Le, bil-kontra.  Biex tikkwalifika bħala subsidiary, inti ta' min int, trid taqa' fit-termini ta' section 2 (2) tal-Companies Act.

ONOR. ALFRED SANT:  Mela qed nifhem tajjeb li kull ħaġa li titiqies bħala subsidiary, kemm mil-lat tal-Mid-Med Bank u kemm mil-lat ta' l-HSBC, trid tkun konformi mad-definizzjoni mogħtija ta' subsidiary f'subsection 2  (2) of the Companies Act, 1995?

ONOR. AUSTIN GATT:  Hekk hu, ovvjament bil-caveat li qegħdin nirriferu għas-subsidiaries imsemmija f'dan il-kuntratt u għall-finijiet ta' dan l-agreement.

ONOR. ALFRED SANT:  Anke għall-aġenti li jkunu appuutati f'termini ta' dan il-kuntratt miż-żewġ partijiet.

ONOR. AUSTIN GATT:  Le, id-definizzjoni ta' “subsidiary” mogħtija hawnhekk hija applikabbli biss għal dan il-kuntratt.

ONOR. ALFRED SANT:  Iva, imma jekk fl-eżekuzzjoni ta' dan il-kuntratt iż-żewġ partijiet konċernati jużaw aġenti tagħhom, id-definizzjoni jekk dawk l-aġenti humiex sussidjarji jew le jaqgħu wkoll taħt dan il-kuntratt.

ONOR. AUSTIN GATT:  Le, dan m'għandu x'jaqsam assolutament xejn.  Legalment, meta żewġ partijiet jaqblu fuq definizzjoni ta' kelma, dik tkun tapplika biss għat-termini ta' dak il-kuntratt.  X'tagħmel separatament minn dak il-kuntratt, anke fl-eżekuzzjoni tiegħu, m'għandha x'taqsam xejn.  Jiġifieri hawnhekk qegħdin ngħidu li kull fejn fil-paġni ta' wara hemm il-kelma "subsidiary", din tfisser dak li tgħid subsection 2 (2)  tal-Companies Act.

THE CHAIRMAN:  Aktar rimarki fuq l-ewwel parti tal-konvenju?  (Onor. Membri:  No)  La m'hawnx aktar rimarki nistgħu nipproċedu għat-tienti parti tal-konvenju.  Rimarki, jekk jogħġobkom?  L-Onor. Cilia.

ONOR. JOE CILIA:  Nirriferi għas-subklawsola 2 (a) fejn jingħad "...  the Purchaser agrees to purchase the Contract Shares free from any hypotec, charge, pledge, lien, encumbrance ..." u jkompli fuq dawk li għandhom x'jaqsmu bħala liabilities.  Nista' nistaqsi jekk kienx hemm minn dawn iċ-charges jew liens li se jkollhom jiġu meħlusa qabel ma jsir it-trasferiment finali?

ONOR. JOHN DALLI:  Le, m'hemm l-ebda charge fuq ix-shares li l-Gvern għandu fil-Mid-Med Bank.

THE CHAIRMAN:  Jiġifieri qed ngħidu li l-Gvern m'għandu l-ebda charge fuq ix-shares?

ONOR. JOHN DALLI:  Hekk hu.  L-Onor. Cilia.

ONOR. JOE CILIA:  Fis-subklawsola 2 (c) qed jingħad li l-contract price ta' Lm2.90 per share:

"... subject to its being adjusted by mutual agreement between the parties during the fourteen days (or such longer period as may be mutually agreed) next following the end of the Due Diligence Period ...."

- dik li rriferejt għaliha aktar kmieni fil-preambolu - 

".... to reflect the the findings of the Purchaser's due diliġence pursuant to sub-clause 2 (b)."

Iżda fl-istess waqt il-Gvern qiegħed jintrabat li Lm2.90 huwa l-maximum, jiġifieri l-mutual agreement f'dan is-sens qiegħed jgħid li jekk ma jintlaħaqx dan il-mutual agreement …  Nagħmlu mod li dawn id-due diligence proceedings isibu li l-valur huwa attwalment aktar minn Lm2.90 per share, hawnhekk il-Gvern huwa marbut li ma jaqbiżx il-massimu ta' Lm2.90, filwaqt li huma min-naħa tagħhom qed jingħataw ix-xelta jekk ikomplux jew le.  Allura, b'dan il-mutual agreement hemm il-possibiltà li dan ix-share price jogħla, jew dik il-Gvern qed jeskludiha?

ONOR. JOHN DALLI:  Fil-fatt is-sitwazzjoni hija li min qed ibiegħ jaf x'qiegħed ibiegħ, imma min qed jixtri għad irid jiċċekkja dak li qiegħed jixtri.  Allura f'dan il-kuntest, hemm il-proviso li jekk min qiegħed jixtri wara li jiċċekkja jsib li hemm xi problem, jista' jiġi lura u jgħidilna li x-share price irid  jonqos.  Issa aħna ħallejna d-dritt li ngħidulu li hemm x'hemm ma naqblux li dan jonqos.

ONOR. JOE CILIA:  Iktar kmieni llum ħarġet li d-due diligence report min-naħa tal-Gvern ma sarx qabel ma resaq għal dan il-ftehim. Sar a thorough report,  sar ir-report tal-local stockbrokers, però d-due diligence report min-naħa tal-Gvern ma sarx.  Il-Ministru qed jaħseb li daħal għal din il-ħaġa semplċement b'dan il-mod, imma hawn qed ngħidu li sar il-bejgħ tal-Mid-Med Bank fi żmien 15-il ġurnata, u jekk wieħed jara l-perjodu li se jieħdu għad-due diligence l-istess HSBC, li min jaf kemm-il-due diligence report għamlu madwar id-dinja kollha, ukoll se jieħdu dak il-perjodu ta' żmien.

ONOR. JOHN DALLI:  Irrid ngħid li dalgħodu qgħadna attenti ħafna li għalkemm qed ngħidu li ma sarx due diligence, ngħidu wkoll li sar in-depth study tas-sitwazzjoni.  Barra min hekk, infakkar ukoll li l-Kap ta’ l-Oppożizzjoni f'wieħed mill-kummenti tiegħu qal li l-bank għandu awdituri li huma internazzjonali, u affarijiet oħra minn dawn.  Jiġifieri  li qed ngħidu huwa li dak li hemm rapportat huwa reali, u jekk hemm problema f'dak li hemm rapportat jista' jkun hemm aġġustament.  Issa jekk ikun hemm aġġustament, aħna għandna d-dritt li ngħidu ma jkun hemm aġġustament xejn u jekk ma jaċċettawx ma ssir l-ebda deal.

THE CHAIRMAN:  Dalgħodu konna qegħdin ngħidu li jekk tinkludi dak il-premium bħala t-total value tal-purchase, kull share jiġi ¥3.39, imma l-valur tax-shares ġie ffissat at ¥2.29, imbagħad kien hemm dawk it-¥12-il miljun minħabba l-garanziji li qed jagħti l-Gvern għal xi non-declaration eċċ fid-due diligence.  Jiġifieri hawnhekk qegħdin ngħidu li l-HSBC bħala negozjaturi tajbin mhux biss qagħdu fuq din il-garanzija ta' ¥12-il miljun, għax dak il-premium ovvjament kien jiġi effetwat jekk isibu xi affarijiet li ma jkunux ġew iddikjarati biex jagħmlu l-aġġustament, imma skond din il-kawsola rabtu wkoll li l-prezz ta' ¥2.90 jistgħu jaġġustawh 'l isfel.  Il-Gvern m'għandu l-ebda dritt li jgħollih 'il fuq, imma huma jistgħu jaġġustawh 'l isfel.  L-unika escape clause li żamm il-Gvern hija li jgħidilhom li ma naqblux u jħassar id-deal  jekk huma jkunu jridu jagħmlu down adjustement tal-valur.  Jiena hekk naħseb li qiegħda s-sitwazzjoni.

ONOR. JOHN DALLI:  Le, is-sitwazzjoni qiegħda differenti, fis-sens li din il-klawsola tirrelata ma' x'jistgħu jsibu waqt id-due diligence process.  Dawk il-warranties li semmejna dalgħodu rigward it-¥12-il miljun huma x'jistgħu jsibu wara d-due diligence process.  Jiġifieri hawnhekk qegħdin ngħidu li jekk waqt id-due diligence process dawn isibu xi problema enormi li ħadd ma kien ra jew li ma konniex nafu biha u li taffetwa l-prezz, huma għandhom id-dritt li jiġu jgħidulna li dan il-prezz irid jiġi aġġustat 'l isfel, u aħna għandna d-dritt li ngħidulhom "Thank you, but no thank you."  Aħna se ngħidulhom  "Grazzi, imma m'hemmx deal",  għax aħna m'aħniex se naċċettaw li naġġustaw il-prezz 'l isfel.

ONOR. ALFRED SANT:  Jiġifieri l-Ministru qed jieħu l-pożizzjoni kategorika li bl-ebda mod mhu se jiċċaqlaq mit-¥2.90.

ONOR. JOHN DALLI:  Jiena li qed ngħid huwa li qed inżomm id-dritt li ma niċċaqlaqx mit-¥2.90, irrispettivament minn kemm ikollhom raġun.

ONOR. ALFRED SANT:  Il-punt m'huwiex dak.  Il-punt huwa li inti għandek konvinzjoni morali, biex nuża dik il-kelma, li l-accounts li ġew ippreżentati lill-Mid-Med Bank u la huma audited internazzjonalment, m'għandux ikun hemm ċaqliq minnhom.

ONOR. JOHN DALLI:  Hekk hu.

ONOR. ALFRED SANT:  Jiena qed nifhem li fl-istadju tan-negozjati l-HSBC esprimew xi dubji dwar kemm il-kontijiet tal-Mid-Med Bank huma vijabbli, allura min-naħa tiegħek aċċettajt li tidħol dik il-klawsola, imma għandek il-konvinzjoni morali li m'intix se tiċċaqlaq mit-¥2.90, għax jekk jgħidulek li sabu xi bużillis tgħidilhom li m'hu veru xejn u li m'hijiex kwestjoni ta' bużillis għax għandna awdituri internazzjonali tajbin u hemm trasparenza sħiħa.  Dan huwa fir-rigwad ta' l-accounts tal-Mid-Med Bank relatabbli għat-¥2.90 u mhux fir-rigward tat-¥12-il miljun relatabbli mal-garanziji u l-warranties.   Qed nifhem tajjeb?

ONOR. AUSTIN GATT:  Jiena naħseb li l-Kap ta’ l-Oppożizzjoni jew m'għandux exposure għal dawn it-tip ta' kuntratti, jew jekk għandu exposure għalihom nistagħġeb kif isir dan il-kumment, għax din hija klawsola normali kull fejn isir due diligence f'dawn if-tip ta' kuntratti.  Biex inġib ftit paragun - mhux paragun preċiż - id-due diligence huwa l-istess ħaġa bħal meta tagħmel konvenju biex tixtri dar, soġġett għaċ-ċertifikat tal-perit li l-istruttura hija tajba u soġġett li mir-riċerki jirriżulta li l-owner huwa inti u m'għandekx ipoteki u affarijiet oħra, jiġifieri tkun free and unencumbered.  Issa d-due diligence bażikament huwa l-istess ħaġa, għax huwa l-perijodu meta x-xerrej potenzjali jiċċekkja li dak li qed jixtri - għax s'issa qed jixtri fl-għama - huwa validu.

Mil-lat ta' kuntratti għandna r-riċerki u hawnhekk jiċċekjaw affarijiet oħra, basically the financial and legal implications li hemm involuti.  Din kulma hi due diligence, kif jiġri fil-każ tad-djar. Jekk jiena għamilt konvenju għal Lm100,000 biex xtrajt dar u sibt li fuq din id-dar għandi ipoteka ta' Lm60,000, jew ngħidlu li ma rridx nagħmel il-kuntratt jew ngħidlu li jekk għandu Lm60,000 ipoteka, id-dar irrid nixtriha Lm40,000.  Ngħidlu jew jieħu ħsieb l-ipoleka hu, jew nieħu ħsiebha jien.  

ONOR. ALFRED SANT:  Assolutament m'hemmx paragun bejn dak li qed jintqal. Jekk tixtri remissa fi Triq San Pawl il-Belt huwa mod, imma jekk qed titkellem fuq bank li huwa audited u accounted bi trasparenza għal dawn is-snin kollha b'awditur internazzjonali, huwa mod ieħor.

ONOR. LAWRENCE GATT:  Fil-prinċipju ma tagħmilx differenza jaħasra!

ONOR. ALFRED SANT:  Naħseb li rridu ngħidu wkoll huwa li n-negozjaturi li ġew mill-HSBC kienu nies li nnegozjaw dan l-aħħar, speċjalment fil-Korea, fejn kienu qed jixtru banek falluti li ħadhom il-Gvern f'idejh. Allura hemmhekk iva, għandhom problema biex ikunu jafu eżattament fejn qegħdin u mhux qegħdin l-assi.  Meta xtraw bank il-Korea dan l-aħħar, li ftehmu mal-Gvern kien li l-bank jiftaħ account separat u joħroġ ġo fih il-loans tal-banek li huma diġà falluti - u huwa għamel hekk - u li jkun hemm sentejn li matulhom kull account ieħor li huwa suspettuż li jinstab f'dak il-bank jiġu off-loaded mill-HSBC fl-account separat tal-Gvern tal-Korea.  Dak huwa każ, imma dan huwa każ differenti.  Qed nitkellmu fuq bank li by all standards, għal Malta u anke għal barra, huwa triple A.  Issa li qed ngħidu huwa li mhijiex kwestjoni tad-due diligence.

Hawnhekk għandna pożizzjoni fejn il-Gvern qed jgħid - għadu kemm qalha l-Ministru - illi jekk l-HSBC jiġu bid-due dilegence u jgħidulna biex innaqqsulhom il-prezz, huwa se jgħidulhom: "No deal".  Mhux hekk għadu kemm qal?!  (Interruzzjonijiet)  Jista' jgħidilhom hekk?  Għalija għadu kemm qal li jista’ jgħidilhom le.

ONOR. JOHN DALLI:  L-ewwelnett, din m'hijiex kwestjoni ta' dubji, imma hija kwestjoni ta' proċedura, għax jekk se tagħmel due diligence, ir-riżultat tagħha jista' jkun negattiv, allura fil-kuntratt wieħed irid jagħmel allowance għal dik l-eventwalità.  Jiġifieri din hijaa l-loġika kif timxi minn pass għall-ieħor, għax tista' tagħmel żewġ options. Jew tagħmel due diligence, imbagħad tgħid li jekk id-due dilegence ma jogħġbokx titlaq, jew inkella tagħmel dan il-proviso - li huwa softer minn dik - u minflok ma tgħid li jekk id-due dilegence ma jogħġbokx titlaq, tgħid li se toffri adjusted price.

ONOR. ALFRED SANT:  Imma bħala purchaser.

ONOR. JOHN DALLI:  Iva, bħala purchaser, imma bħala vendor jiena qed ngħidlu issa li anke jekk għandu mitt elf raġun f'dak li qed jgħid, anke jekk jiena nara li hemm dokumentazzjoni li turi li hemm problema vera, jiena nista' ngħid li  ma rridx inbiegħ f'dawk iċ-ċirkostanzi, imma nippreferi li nżomm il-bank, nikkorreġi l-problemi li hemm, imbagħad nerġa' nbiegħu.  Dak li qed ngħidu.  Il-Gvern mhux se jkun f'pożizzjoni li jekk hemm xi ħaġa ħażina, se jiġi aġġustat il-prezz awtomatikament, assolutament.  Il-Gvern qed jgħid li jekk hemm problema, inti għandek kull dritt tgħidli li tixtieq tnaqqas il-prezz, u jiena nista' ngħidlek iva u nista' ngħidlek le.  Jiena anke jekk se tnaqqsu b'ċenteżmu, anke jekk għandek raġun, m'iniex se naċċetta illi jonqos il-prezz.  Dan isir mingħajr ebda obbligu, ebda Danni, u ebda preġudizzju.

Jiġifieri hemm dan il-bieb miftuħ li jekk jinqala' xi ħaġa l-Gvern can step back from the contract u dan għax jiena nista' niddeċiedi li ngħid le.  Jiena bi prezz irħas m'iniex se nbiegħu, imma nżommu. Jekk veru jsibu l-problemi, nirranġa l-problemi li jkun hemm, imbagħad naraw x'nagħmlu fil-futur.

THE CHAIRMAN:   Il-Kap ta' l-Oppożizzjoni.

ONOR. ALFRED SANT:  Allura dan huwa commitment li jorbot one way, jiġifieri jgħodd għall-purchaser u għall-vendor ma jeżistix.  Jekk id-due diligence report juri, per eżempju, li l-prezz jissottovaluta jew juri valur akbar, il-vendor ma jistax iżid il-prezz.  Qed nifhem tajjeb jien?

ONOR. JOHN DALLI:  Iva, għax il-vendor għandu awdituri tajbin, għax hu fil-fatt għamel id-dokumentazzjoni u jaf x'inhu jbiegħ.  Huwa l-purchaser li ma jafx x'inhu jixtri.  Din hija loġika għalija.

ONOR. AUSTIN GATT:   Mhux dejjem hekk isir?

ONOR. ALFRED SANT:  Ħalli ngħidlek kif mhux dejjem hekk isir.  Ħalli nieħu l-eżempju tar-revaluation li jsir ta' l-assi fiżiċi tal-korporazzjonijiet.  L-HSBC għandhom policy li kull sena jagħmlu revaluation ta' l-assets tagħhom.  Il-Mid-Med Bank għandhom policy li jirrivalutawha kull ħames snin.  Issa ilhom erba' snin u deħlin fil-ħames sena.  Ċertament hemmhekk id-due diligence exercise se jiskopri li l-assi fiżiċi tal-Mid-Med Bank qed jiġu sottovalutati, allura minn dak il-lat għandu jagħti ċ-ċans lill-vendor li jikklejmja jekk id-due diligence report ikun koerenti li l-assi tiegħu jew il-flus tiegħu jistgħu jiżdiedu.

ONOR. AUSTIN GATT:  Fuq dan il-punt, jekk il-Kap ta’ l-Oppożizzjoni jara l-valuation li saret fuq in-net asset values, isib li meta ttieħed ix-share price fuq il-bażi ta' l-assets u anke fil-workings l-oħra li saru, saret ir-revaluation ta' l-assets ukoll. Dan li proprju qal hu.

ONOR. ALFRED SANT:  L-Onor. Gatt qed jgħid number one u number two tal-metodoloġiji jiġifieri?  Number one is hopeless.  Number one lanqas biss tħares lejha.

ONOR. AUSTIN GATT:  Kif il-Gvern poġġa l-valuations tiegħu b'mod dettaljat quddiem dan il-Kumitat - għax s'issa l-Kap ta’ l-Oppożizzjoni semma pubblikament diversi valuations oħra - ikun interessanti li l-Kap ta’ l-Oppożizzjoni jpoġġielna tiegħu wkoll.

ONOR. ALFRED SANT:  Nistieden lill-Onor. Gatt jistaqsi lil min irid biex jgħidli jekk l-ewwel valuation għandhiex xi siewi f'dawn l-affarijiet.  Hija tajba bħala benchmark akkademiku, imma m'għandha l-ebda valur ieħor ħlief benchmark akkademiku.

ONOR. AUSTIN GATT:  Il-Kap ta’ l-Oppożizzjoni se jpoġġi għad-dispożizzjoni ta' dan il-Kumitat il-kalkoli tiegħu li semma pubblikament?

ONOR. ALFRED SANT:  Nerġa' ngħid li l-ewwel valuation hija valuation akkademika, full stop.  Dak li jeħtieġ inpoġġi 'l quddiem, inpoġġih 'il quddiem jien.

ONOR. AUSTIN GATT:  Nerġa' ngħid li l-Kap ta’ l-Oppożizzjoni pubblikament semma diversi ċifri li suppost għandu valuations dwarhom.  Lest ipoġġihom quddiem dan il-Kumitat biex narawhom aħna wkoll?

ONOR. ALFRED SANT:  L-Onor. Gatt lest li jaċċetta jitla' s-segretarju permanenti ħalli jagħti evidenza fuq l-ekonomija u l-impatt ekonomiku?

ONOR. AUSTIN GATT:  Ma naħsibx li qed nilagħbu biċ-ċiċri hawnhekk!   Jekk tirrifjuta li ttellagħhom, għidilna le.  Aħna għednilek le għax ma naqblux li jitla' s-segretarju permanenti għar-raġuni li tajtna inti.  Għidilna le jekk ma tridx iġġibhom u daqshekk.

ONOR. GEORGE HYZLER: Tista' anke tagħti raġuni.

THE CHAIRMAN:   Iktar kummenti?  L-Onor. Cilia

ONOR. JOE CILIA:  Rigward dan id-due diligence report, il-Gvern irriżerva d-dritt ta' aċċess għalih ladarba jkun lest?  Ħalli nagħti eżempju.  Mela tajna d-dritt lill-HSBC biex jagħmel dan id-due diligence report u tajnih terminu ta’ żmien sakemm isir u jagħmel l-istħarriġ tiegħu.  Dan għandu wkoll id-dritt li mingħajr ma jurik xejn, għax ma rriżervajt l-ebda dritt li tara dan id-due diligence report, jgħidlek li m'huwiex se jersaq għall-kuntratt.  U dan għax il-Gvern ma rriżerva bl-ebda mod id-dritt li dan id-due diligence report ikun aċċessibbli għalih.  Jekk ma jkomplux bil-kuntratt, jew jiġri xi ħaġa ta' din in-natura, almenu l-Gvern ikun ħa x'inhuma r-raġunijiet akkademiċi u tekniċi.  Kif inhi hawnhekk - u nitlob lill-Ministru biex jekk sejjer żball jindikali hu - fejn hi r-riżerva tal-Gvern biex ikollu aċċess għal dan id-due diligence report ladarba jkun lest?

ONOR. GEORGE HYZLER:  Naħseb li toħroġ waħedha f'dan is-sens.

ONOR. JOE CILIA:  Fejn qiegħda?

ONOR. GEORGE HYZLER:  Ippermettili.  Inti ma tistax tiddeċiedi int li qiegħda x'imkien bilfors!  Hemm affarijiet li joħorġu waħedhom u se nispjegalek għalfejn.  Jekk inti - biex nibqgħu fuq l-eżempju li ta l-Onor. Gatt, għalkemm ma kienx hawn unanimità dwar l-applikabbilità tiegħu - għandek konvenju biex tixtri dar u tirriżerva d-dritt li toħroġ minn dak il-konvenju, jekk kemm-il darba l-permessi m'humiex dak li l-venditur qed jgħid li huma, jew per eżempju s-soqfa qed jaqgħu u allura hemm difett li huwa latent, jekk jien se ninvoka dik il-klawsola biex noħroġ mill-konvenju, irrid nipprovaha dik il-klawsola. Ma nistax sempliċement ngħidlek li tlaqt mill-konvenju mingħajr ma ngħidlek għalfejn.  Ma  tarax!  Jien irrid noħroġ mill-kuntratt, minn obbligazzjoni, billi nġib il-prova.  Voldieri f'dan il-każ il-prova huwa l-istess bħaċ-ċertifikat tal-perit, fil-każ li d-difett huwa latent.   Jiġifieri jiena rrid inġiblek iċ-ċertifikat tal-perit u nurik il-parti fejn tikkonċerna n-nuqqas min-naħa tal-bank.  Voldieri fejn hemm xi ereżija fl-accounts tal-bank irid jiġi dak li qed jgħid li teżisti dik l-ereżija u jgħidli li għalhekk m'huwiex se jixtri, għax fil-kontijiet tiegħu hemm din l-ereżija, imma jrid jurihieli, għax jiena ma nistax noqgħod fuq il-kelma tiegħu fl-ajru  Jiena naħseb li lkoll kemm aħna għamilna l-konvenji, u minn dejjem hekk għamilna.

ONOR. JOE CILIA:  Int hawnhekk qed titkellem f'każ li jkun hemm ereżiji u mhux qed tieħu scenario differenti.  Ejjew nagħmlu mod li dawn qed jagħmlu due diligence report u jsibu li l-contract shares jiswew ħafna iktar, dawn għandhom id-dritt jersqu lejk u jgħidulek biex tagħmlu l-kuntratt mingħajr ma juruk xejn.  Allura l-Gvern lanqas biss żamm id-dritt li jara dan ir-rapport?

ONOR. GEORGE HYZLER:  Ħalli nibqgħu bl-istess eżempju għax milli jidher iktar qed niftiehmu  hekk.   Ejjew ngħidu li xi ħadd qed jobbliga ruħu li jbiegħ dar soġġett li għandha permess għall-bini għal tliet sulari, però x-xerrej isib li minflok permess għal tliet sulari għandu permess għal erba' sulari.  Taħseb li dan se jmur għand il-venditur u jgħidlu:  "Ħu paċenzja, għolli ftit il-prezz għax hemmhekk għandi permessi għal erba' sulari u mhux tlieta,", jew sempliċement jgħidlu :  "Ejja nagħmlu l-kuntratt."?  Mhux hekk jiġri normalment?

ONOR. JOE CILIA:  Imma huma d-dritt għal mutual adjustment 'l isfel tal-prezz irriżervawh.  Intom ma rriżervajtux ....

  ONOR. GEORGE HYZLER:  Qatt xi ħadd irriżerva d-dritt li jgħolli l-prezz kemm-il darba l-ieħor isib xi skoperta jew xi teżor taħt l-art!  Min qed ibigħ jaf x'qed ibigħ, jekk ma jafx x'qed ibigħ allura l-ieħor good luck to him.  Issa aħna ġbidna l-linja, tajjeb jew ħażin, għax meta tiġi biex tbigħ tiġbed il-linja.  Ladarba ddeċidejt il-prezz tiegħek u tkun kuntent b'dak il-prezz, jekk l-ieħor, tajjeb jew ħażin, isib li se jmur aħjar fil-bejgħ, good luck to him.  Issa dak huwa l-homework li jrid isir, però biex inkunu ċari anke fuq dak li għedt l-ewwel, il-konċett tad-due diligence huwa eżerċizzju li jagħmlu t-terz u mhux li tagħmlu int fuqek innifsek.  Int tagħmel l-audited accounts tiegħek innifsek, u d-due diligence jagħmlu t-terz.  Voldieri anke meta - nerġa' ngħid forsi għall-benefiċċju ta' l-istampa - ngħidu li dan nuqqas tal-Gvern li ma għamilx due diligence, min qed ibigħ ma jagħmilx due diligence.  Min qed ibegħ jagħmel l-audited accounts tiegħu u jara li jagħmilhom bis-serjetà, imma huwa min qed jixtri li jagħmel dak l-eżerċizzju li f'daqqa waħda daħal f'ħalq kulħadd hawn Malta, u bdejna nsejħulu due diligence.  Kważi daħlet fid-dizzjunarju Malti wkoll issa!  Dak huwa eżerċizzju li jagħmlu min se jixtri u mhux min se jbigħ. Min se jbigħ ma jagħmilx due diligence.  

THE CHAIRMAN:  Qed nużaw ħafna l-eżempju ta' meta wieħed ibigħ dar biex inkunu iktar prattiċi, però jien s'issa għad irrid nara konvenju fejn fuq bejgħ ta' dar ikollna żewġ prezzijiet. Jiġifieri jkollok prezz mod, imbagħad ikollok il-garanzija għall-prezzijiet addizzjonali.

ONOR. AUSTIN GATT:  Però ħafna drabi l-prezzijiet fuq il-konvenju u l-prezzijiet fuq kuntratt iikunu differenti!

THE CHAIRMAN:  Jekk qed tirriferi għal xi ħaġa li kont involut fiha jiena, ma nafx, imma ġeneralment l-avukati jkunu nvoluti fihom dawn!  Dak li qed ngħid jien huwa, għax ingħataw prezz għax-shares ta' Lm2.90, imbagħad hemm il-garanzija addizzjonali.  (Interruzzjonijiet)  Imma xorta għandek l-element tal-garanzija ta' ¥12 miljun, li huma parti mill-garanzija.  La hemm ir-riżerva li l-prezzijiet jistgħu jiġu adjusted 'l isfel għax m'hemmx prezz wieħed, imbagħad jekk m'hemmx due diligence u jirriżulta li kien hemm dawn l-affarijiet ikollna l-adjustment 'l isfel jekk il-Gvern jaqbel miegħu?

  ONOR. GEORGE HHYZLER:   M'hemmx ftehim li l-prezz jista' jiġi adjusted ‘l isfel.  Il-ftehim li hemm huwa by mutual agreement.  ...  (Interruzzjonijiet)  Meta tgħid li bi ftehim nistgħu nagħmlu hekk, bi ftehim tista' tagħmel kollox.  Bi ftehim tista' tħassar, jiġifieri l-agreement li bi ftehim tagħmel li trid huwa superfluwu.  Fi kwalunkwe ftehim tista' tagħmel li trid jekk tiftiehem.  Nistgħu nagħmlu konvenju li nbiegħu dar Lm10,000, soġġett li bi ftehim nistgħu nagħmluha Lm20,000.  Mur obsor!  Bi ftehim nagħmlu li rridu, jiġifieri dik il-parti ta' l-agreement hija superfluwa.  Ma naħsibx li għandna nagħtu wisq importanza għal "in the absence of mutual agreement". Dik tagħmilha biex jekk qed niftiehem, niftiehem, imma jekk ma niftiehemx għandi d-dritt jew li nixtri bit-Lm2.90 jew ninħall.  Dawk huma l-options, jiġifieri jekk wara li tiġi d-due diligence jinstab li hemm xi ereżija, dan jista' jew jixtri bit-Lm2.90 jew jinħall.  Naturalment, jista' wkoll, għax hemm is-sens komun, apparti li għandek il-mutual consent, jiġi fuq il-Gvern u jgħidlu:  Hawnhekk qed imorru żmerġ.  X'se nagħmlu, se nbaxxuh il-prezz jew  se noħroġ minnu?  U inti tgħidlu:  Ħu paċenzja, jiena se ninsisti fuq it-Lm2.90.  Imbagħad sta għalih jixtrix bit-Lm2.90.  

THE CHAIRMAN:  Allura għar-raġunijiet li qed tagħti inti ma kienx hemm assolutament għalfejn tagħmel il-prezz Lm2.90, imbagħad iddaħħal il-garanzija ta' Lm12-il miljun separatament.

ONOR. AUSTIN GATT:   Mr Chairman, l-argument li qed tagħmel inti huwa għalfejn hemm separazzjoni tal-prezz u li stajna għamilna prezz wieħed.  

THE CHAIRMAN:   La hemm dawn il-protections kollha favur il-purchaser.

ONOR. AUSTIN GATT:   Le, mhux għalhekk.  Is-separazzjoni tal-prezz qiegħda ssir għax ix-share value huwa ħaġa u l-warranties huma ħaġa oħra.  Id-due diligence jispiċċa kif jispiċċa jista' jolqot it-tnejn ultimament, għax jekk jolqot ix-share price, awtomatikament jolqot il-warranties. Jiġifieri mhux se jsir deal b'wieħed u mhux bl-ieħor, però l-argument aħħari huwa li d-due diligence period huwa l-perijodu meta l-purchaser ikun qed jagħmel ir-riċerki tiegħu biex jassigura dak li qed jgħidlu l-vendor.  Ma nafx għalfejn qed insibuha daqshekk diffiċli.  Nafu lkoll li anke fir-regoli tal-Kodiċi Ċivili hemm ċerti okkażjonijiet fejn il-bejgħ li jsir ħażin ikun hemm aġġustament tal-prezz permezz tal-liġi.  Għandna każijiet fejn fuq art dikjarata ħażina il-liġi tirregolalek kif jitnaqqas il-prezz, aħseb u ara fejn inti qed tbiegħ xi ħaġa li għadek ma ċċekkjatx x'inhi, li tagħmel id-due diligence u li l-purchaser ma jżommx il-klawsola li jekk id-due diligence mhux se jirriżultalu dak li fil-fatt il-venditur qallu li se jirriżultalu, jista' jirtira minnu!  Ma nafx kemm rajna kuntratti bħal dawn, imma din hija klawsola normalissima għax inkella ma tagħmilx id-due diligence.

THE CHAIRMAN:   Ma naħsibx li qegħdin nifthemu.  Jien mhux qed ngħid għall-protection li assigura għalih innifsu l-purchaser li ħaqqu prosit, imma għall-fatt li minħabba li ħa ħsieb tiegħu nnifsu tant tajjeb, x'ġustifikazzjoni kien hemm li x-share price tiffissah at Lm2.90 minflok tiffissah at Lm3.39, il-prezz li joħroġ meta tagħmel compounding ta' kollox, iktar u iktar meta iktar 'il quddiem meta niġu għall-indemnification, il-garanzija tal-Gvern se tibqa' testendi wara wkoll? Jiġifieri l-affarijiet normali li jkunu fuq kuntratt, qegħdin hemmhekk kollha. Aħna mhux qegħdin nikkontendu li l-purchaser ma jeħux il-protections neċessarji fuq kuntratt biex jekk isib xi ħaġa ħażin issa, jew xi ħaġa li ma tkunx disclosed during the due diligence, jew inkella jekk ikunx hemm xi reponsabilita' tal-vendor, m'għamilx il-protezzjonijiet kollha.  Hija n-norma li tagħmel il-protezzjonijiet kollha, imma jien għadni ma nistax insib ġustifikazzjoni għax hemm din il-qasma fil-prezz biex ix-share value ġie ffissat at Lm2.90 u ma ħadniex il-prezz globali.  Qed jipprovaw jispjegaw in-naħa tal-Gvern, imma ma nistax insib il-ġustifikazzjoni għall-ispjegazzjonijiet li qegħdin jagħtu.

ONOR. JOHN DALLI:   Mr Chairman, iktar kmieni f'din is-seduta diġà spjegajt li l-kondizzjonijiet li qegħdin inħarsu lejhom f'din is-subklawsola 2 (c) hija relatata mar-riżultat ta' due diligence fl-interim period.  Biex naqsmu daqxejn it-timeframe, għandna l-contract date meta ġie ffirmat dan il-kuntratt, għandna l-completion date meta finalment jiġu trasferiti x-shares, u  in between għandek interim period li fih irid isir id-due diligence u jsiru ċerti affarijiet.  Issa din il-klawsola qiegħda torbot dak il-perijodu biss ta' l-interim period, għax ladarba ssir il-completion, il-prezz ikun finali.  M'hemmx aġġustamenti oħra.   Jiġifieri dan li qed ngħidu f'din il-parti tal-kuntratt hija biss relatata mar-riżultat li jista' jkun hemm mid-due diligence u tispiċċa fil-completion date meta fil-fatt isir it-transfer tax-shares. Li qed ngħid jiena huwa li din il-parti tal-kuntratt hija relatata ma' dan l-interim period biss.  Il-warranties l-oħrajn huma, kif spjegajt dalgħodu, għal instances fejn ikun hemm informazzjoni li tkun ġiet moħbija mill-vendor u dik għandha tul ta' sentejn wara l-kuntratt. Dawk huma l-warrantes.  Aħna qegħdin ngħidu li din tagħti l-informazzjoni kollha qabel isir ix-xiri u jekk inti ma kontx taf bl-informazzjoni, allura tough luck, però jekk kont taf bl-informazzjoni u ħbejthieli, allura inti se tkun liable għad-danni. Dawk huma l-warranties li qed nitkellmu fuqhom u li huma marbutin mat-Lm12-il miljun, u dawn  m'għandhom x'jaqsmu xejn ma' dawn.

THE CHAIRMAN:  Allura l-liability f'din iċ-ċirkostanza li spjegajt hija sa Lm12-il miljun massimu?  

ONOR. GEORGE HYZLER:   Le, that is the insurance they bought.  

THE CHAIRMAN:  Imma jekk din hija marbuta għall-indemnification, qed tgħid li l-indemnity li jista' jkun responsabbli għaliha l-Gvern għaċ-ċirkostanzi li għadek kif spjegajt, ma tistax tkun iktar, jew ma jistax jitlob....

ONOR. JOHN DALLI:   Le, m'jien ngħid xejn minn dan.  Fil-fatt fil-kuntratt hemm stipulati l-limitazzjonijiet tagħha u niġu għaliha iktar 'il quddiem.  

THE CHAIRMAN:   Għalhekk qed ngħidlek, għax il-garanzija tal-Gvern tibqa' ongoing sa sentejn.   Jiġifieri wara sentejn ... 

ONOR. JOHN DALLI:   Għal dik qed ngħidu Lm12-il miljun, għax dik hi l-garanzija, u hemmhekk huwa fejn id-differenza bejn il-private shareholder u l-Gvern li qed ibigħ il-majority shareholding, għax din il-garanzija l-Gvern biss qed jerfagħha u mhu qed jerfagħha l-ebda private shareholer.  Barra minn hekk, jekk se jiġri xi ħaġa l-Gvern mhux se jidħol responsabbli biss għal żewġ terzi tal-problema, imma għall-problema kollha.  Dak li qed jerfa' l-Gvern, u ta' din aħna qegħdin ngħidu li ridna valur, u għalhekk jagħmel sens li ħadna valur.  M'intix se tagħmel warranties u ma teħux valur.  Stajt għamilt hekk ukoll, imma d-deċiżjoni kienet li ladarba qed nagħti dan il-valur, fl-opinjoni tiegħi, ladarba qed nagħti dawn it-tip ta' warranties, nieħu kumpens għalihom.  Allura din hija xi ħaġa ħażina?

ONOR. GEORGE HYZLER:   Il-garanzija tal-paċifiku pussess hija estiża biss għal sentejn.

THE CHAIRMAN:  Imma jiena qed nistaqsi jekk l-ammont huwiex sa massimu ta' Lm12-il miljun.

ONOR. JOHN DALLI:  Issa niġu għall-kuntratt u ngħidu l-massimu x'inhu. Il-minimu, il-massimu, u kollox.  Jiena xorta ngħid li, anke għar-raġunijiet li semma l-Kap ta’ l-Oppożizzjoni, dalgħodu minħabba l-fatt li jien ukoll ngħid li l-bank kellu auditing tajjeb, kellu internal controls tajbin u dawn l-affarijiet, mhu se jinqala' xejn minn dan!  Nerġa' ngħid għax kieku f'moħħi m'iniex ċert li mhu se jinqala' xejn minn dan, ma konniex nidħlu għal dawn ir-responsabbiltajiet, biex inkunu ċari.   Nerġa' nirrepeti li dawn il-warranties - issa niġu fuqhom iktar tard - mhux kwestjoni li f'sentejn se tiskopri xi ħaġa ħażina, imma trid tkun xi ħaġa ħażina li aħna konna nafu biha u ħbejnieha, jiġifieri jkun hemm nuqqas ta' rġulija jew mala fede.   Issa jien persważ li ħadd minna mhu se jagħmel hekk.

THE CHAIRMAN:  Il-Kap ta' l-Oppożizzjoni.

ONOR. ALFRED SANT:  Biex inkunu aktar ċari fuq 'dak li qed ngħidu, b'riferenza għall-paragrafu 2 (c) qed ngħidu li:

"The Contract Price shall be Lm2.90 per Contract Share which the parties have established as 1.537 times the net asset value of the Group as shown by its audited accounts as at 30th September 1998.".

It-30th September 1998 qed jittieħed bħala punto di referenza, għax huwa l-aħħar audited accounts annwali tal-kumpannija?

ONOR. JOHN DALLI:  Hekk hu.

ONOR. ALFRED SANT:  It-Lm2.90 kif ġie determinat, permezz ta' negozjati bejnietkom?
ONOR. JOHN DALLI:    Permezz tan-negozjati.

ONOR. ALFRED SANT:  Jiġifieri meta ġie determinat it-Lm2.90, kien ġie diterminat fl-istess ħin it-Lm12 miljun vis-a-vis il-warranties?

ONOR. JOHN DALLI:   Iva.

ONOR. ALFRED SANT:   Jiġifieri kontu qed tinnegozjaw fuq pakkett?

ONOR. JOHN DALLI:  Hekk hu.

ONOR. ALFRED SANT:  Mill-bidu nett kontu qed tinnegozjaw fuq pakkett b'dan il-mod, jiġifieri contract share u warranties, jew żviluppat waqt id-diskussjoni li jkun contract share  u warranties?

ONOR. JOHN DALLI:   Ma' l-ewwel darba li ġie l-ewwel abbozz tal-kuntratt, li naturalment ma kienx hemm prezzijeit fuqu,  konna qegħdin ...

ONOR. ALFRED SANT:  Ippermettili.  Skużani se nwaqqfek.  Inti qed tgħid  "Malli wasal l-ewwel abbozz tal-kuntratt". Jiġifieri l-abbozz tal-kuntratt ippreparawh l-HSBC, jew ippreparah l-Avukat Ġenerali?

ONOR. JOHN DALLI:  L-ewwel abbozz tal-kuntratt ippreparawh l-HSBC u ġie skrutinat u mibdul mill-Avukat Ġenerali.

ONOR. ALFRED SANT:  Mela qed naħdmu fuq mudell ta' kuntratt li ġie stabbilit mill-HSBC ....

ONOR. JOHN DALLI:  .... imma mibdul sostanzjalment mill-Avukat Ġenerali.

ONOR. ALFRED SANT:  Imma f'dak li għandu x'jaqsam mas-subklawsola  2 (c) kien diġà dak il-mudell fil-kuntratt oriġinali ta' l-HSBC?   Ħalli ngħidlek għalfejn qed nistaqsi din il-mistoqsija.  Din l-approach tidher ċara li hija mudellata fuq il-mod kif l-HSBC innegozjaw, speċjalment mal-Korea, f'dawn l-aħħar xhur.  Fil-Korea l-Gvern Korean kien ħa f'idu, daqs sena u nofs jew sentejn ilu, bank privat li kien falla, u meta daħlu l-HSBC raw dak il-bank - evidentement mhux bank triple A bħal-Mid-Med Baank, far from it - u li għamlu huwa li nsistew minnufih li jdaħħlu ċerti klawsoli, klawsoli li kellhom x'jaqsmu, per eżempju, ma' bad loans or bad portfolios li kellu l-bank u qabdu u ħarġuhom 'il barra.  Il-Gvern Korean aċċetta wkoll li jagħtihom warranty jew garanzija fuq l-affarijiet li seta' baqa' jew inkella li joħroġhom sa sentejn, tliet snin wara, minn dak il-bank u jeħodhom f'account separat li se jkun responsabbilta' tal-Gvern tal-Korea, jiġifieri mhux ta' l-HSBC.  Jiġifieri qed nistaqsi jekk is-subklawsola t-2(c) hijiex immudellata speċifikament fuq dak li ppreżentaw l-HSBC u ma kienx hemm bidla minnhom.

ONOR. JOHN DALLI:  Is-subklawsola 2 (c) hija mmudellata fuq l-abbozz oriġinali, imma mibdula - għax tista' tgħid li missejna kull kwasola - però naturalment b'mod li jagħmel sens.  Per eżempju, dan il-provision ta' l-aħħar li aħna għandna dritt li noħorġu hija addizjoni tagħna, fejn aħna nsistejna li rridu naqblu li jkun hemm reduction in price u li jekk ma naqblux, allura anke jekk għandhom raġun, għandi dritt ngħidilhom "goodbye".

ONOR. ALFRED SANT:   U evidentement il-mudell li bagħtu kien fejn kien hemm blanks għall-prezzijiet?

ONOR. JOHN DALLI:  At that point in time kien hemm blank.

ONOR. ALFRED SANT:  Jista' jiġi ntavolat il-mudell oriġinali li bagħtu l-HSBC?

ONOR. JOHN DALLI:  Ma naħsibx li għandna noqogħdu nagħmlu ...   Ma nafx kemm-il abbozz għamilna tal-kuntratt waqt li konna ...

ONOR. ALFRED SANT:  Jiena għaIl-mudell oriġinali tagħhom qed ngħid.

ONOR. JOHN DALLI:   Imma l-mudell oriġinali tagħhom ma jagħmilx sens għax l-oriġinali tagħhom, nerġa' ngħid, kien biss a working paper, tajnieha lill-Avukat Ġenerali, prattikament qattagħha biċċiet u għamilha abbozz, u mxejna minn hemmhekk, dejjem niddiskutu ħaġa, ħaġa u nibdlu fejn hemm bżonn.  

ONOR. ALFRED SANT:  Imma l-effett ta' din il-metodoloġija issa hija li Lm2.90 per contract share effettivament se jsir il-market price lokalment għall-prezzijiet tax-shares tal-Mid-Med Bank.
ONOR. JOHN DALLI:  It-Lm2.90 contract price huwa - u nixtieq nespandi daqsxejn fuq dan il-punt jien ukoll jekk ma jimpurtax - ...  

ONOR. ALFRED SANT:   Ippermettili ħalli nispjega x'irrid ngħid, għax jiena xi kultant inwaddab jargon u ħadd ma jifhem x'inkun qed ngħid.  Il-punt tiegħi huwa  li t-Lm2.90 huwa x-share price li fih se jkun hemm l-akbar transfer fis-suq fit-transfer tax-shares ta' 67% tal-Mid-Med Bank bejn venditur u purchaser.  Mela awtomatikament, irridu jew ma rridux, it-Lm2.90 se jkun il-benchmark għall-market price lokali tal-Mid-Med Bank.  Qed niftehmu?

ONOR. JOHN DALLI:   Skużi ftit.  Ejjew naraw daqsxejn x'qed jiġri.  Din hija kwestjoni ta' negozjati li saru.  Sar prezz ta' Lm2.90.  Issa dan it-Lm2.90 se jkun il-prezz li se jibda bih is-suq ladarba jiftaħ bażikament.  Is-suq mhux se jibda b'inqas minn Lm2.90.   Dan huwa l-prezz li se jibda bih is-suq li huwa iktar mill-prezz li għalaq bih.  Issa rrid ngħid hawnhekk li fir-realtà, li qed jiġri huwa li waqt li l-Gvern naturalment beda mix-xejn u nnegozja, issa ladarba jerġa' jiftaħ is-suq se jkollok sitwazzjoni fejn ikollok bank quoted fuq l-istock exchange tagħna li 67% tax-shares tiegħu huma ta' l-HSBC. Issa kull shareholder irid jieħu d-deċiżjoni tiegħu dwar x'se jagħmel u nerġa' ngħid li f'dan il-kuntratt m'hawn l-ebda - kif naħseb qrajnih dan il-kuntratt kollu u nikkonfermaw dan li qed ngħid jien - obbligazzjoni tal-Gvern li lill-private shareholders iġegħilhom b'xi mod ibiegħu x-shares tagħhom.   Xejn minn dan.  Issa kulħadd irid jieħu d-deċiżjoni tiegħu meta jiġru dawn l-affarijiet.

ONOR. ALFRED SANT:   Bir-rispett kollu, dan il-contract price qed jimbolla lill-private shareholders bi prezz ta' Lm2.90. Qed jimbollahom fis-sens tal-benchmarking li qed isir fuqu u qed ipoġġihom f'sitwazzjoni fejn qabel ix-shareholder l-ieħor tagħhom kien il-Gvern Malti li għandu interess dirett li l-investituri lokali jkollhom well being, li jkunu jħossuhom tajjeb ovvjament, ikun liema gvern ikun, issa f'daqqa waħda qed jiġu mbollati bi prezz ta' Lm2.90 li nistgħu nikklejmjaw - u jiena nikklejmja - li ma jirriflettix il-valur reali tal-bank, far from it, imma vis-a-vis tagħhom issa għandhom shareholder kbir li huwa qed jaħdem fuq strateġija globali.  U hawnhekk qed jiġu mbollati bi prezz ta' Lm2.90.
ONOR. JOHN DALLI:  Però qegħdin ngħidu li din l-istrateġija totali se tnaqqas il-valur tal-bank?   Jien ngħid li bil-kontra jkun, li l-istrateġija globali ta' l-HSBC se tkabbar il-valur tal-bank.  Dan se jżomm lil xi ħadd f'Malta li kif jiftaħ l-istock exchange jixtri x-shares bi Lm3 jew ibiegħ ix-shares bi Lm3 jekk irid?  Min se jżommu?  Jiġfieri din m'hijiex kwestjoni bħalma ġara, per eżempju, fil-Maltacom plc, fejn l-ewwel saret offerta barra mill-pajjiż li ġiet negozjata u stabbiliet prezz inqas milli kien offrut, però darba stabbiliet il-prezz ġejna Malta u għednilhom:  "Il-barranin xtraw daqshekk, intkom tridu tixtru daqshekk bilfors.".   Hekk sar fil-Maltacom.   Hemmhekk ukoll ġie stabbilit il-prezz - inxtara x'intara u minn min inxtara huwa rrelevanti - u  l-għada li fetaħ l-istock exchange rajna l-istock jitla' b'xi ¥1.10, safejn naf jien.  Naturalment m'għandix iċ-ċifra preċiża f'moħħi, imma waara ftit reġa' beda nieżel u niżel sa  80c.  Issa reġa' tiela u tela' sa Lm1, però anke meta ġie ffissat il-prezz tal-Maltacom biex ikun komparabbli mal-prezz li ġie stabbilit barra minn Malta, ġie stabbilit fl-ewwel ġurnata u l-għada beda jiċċaqlaq, għax ladarba jiftaħ is-suq ikun hemm min jiddeċiedi mod u min jiddeċiedi mod ieħor, u hekk se jiġri f'dan il-każ.  It-¥2.90 huwa stabbilit kif jiftaħ l-istock exchange bħalma kien stabbilit fil-Maltacom plc., però  l-Bambin biss jaf x'jiġri.  

ONOR. ALFRED SANT:  Però d-differenza hija li fil-każ tal-Maltacom plc li jkun initial perturbations  tifhimha, għax  huwa stock ġdid, huwa prodott ġdid u qed jikser is-suq.  Jiġifieri li jkun hemm ċertu ċaqliq ta' dan it-tip tifhimha, imma f'dan il-każ huwa kompletament differenti, għax għandek share price u share structure li għandha track record antika, għax il-Mid-Med Bank ilu floated għal dawn l-aħħar sitta jew seba' snin, imma dan apparti mill-fatt li issa the major shareholder se jinbidel. Hemmhekk tqum il-problema tal-valutar tax-shares min-naħa ta' l-istock holders privati, għax id-divident payout policy  ta' l-HSBC m'hijiex se tkun regolata skond kriterji li huma stabbiliti f'Malta, imma se tkun stabbilita skond kriterji li huma jadottaw fuq bażi globali. L-importanti għall-HSBC huwa li jkollhom il-policy globali tagħhom li Malta tiffittja fiha, ħaġa li hija outside the terms of reference tal-Gvern Malti li t-terms of reference tiegħu huma bbażati fuq bażi lokali. Allura l-punt huwa li x-share price tal-private shareholders  f'daqqa waħda ġie mbullat għalihom permezz ta' ¥2.90 fuq dan il-kuntratt, meta l-valutations li għamel il-Gvern stess huma ħafna aktar għolja minn hekk.  ¥2.90 hija taħt it-¥3.30 u taħt it-¥3.177 waħedhom biss.  Biex ittellgħu l-price earnings tagħkom għall-evalwazzjonijiet li għamiltu intom stess, kellhom tiċċekkjaw into it mat-tielet colonna, it-¥12-il miljun li dalgħodu qbilna li m'għandhomx x'jaqsmu.

ONOR.  JOHN DALLI:  Ħalli nitkellmu fuq ix-shareholders.  Li se jiġri - u dan huwa envisaged fuq dan il-kuntratt - huwa li ladarba ġie stabbilit prezz se jsir due diligence.  Jekk dak id-due diligence juri xi ħaġa negattiva, allura l-HSBC għandhom id-dritt li jiġu lura u jgħidulna li jridu jnaqqsu l-prezz, imma aħna żammejna d-dritt li ngħidulhom li m'aħniex se naċċettaw li nnaqqsu l-prezz.  Jekk tridu ħuduh bil-prezz li hu, jekk ma tridux inqattgħu l-karti.  Jiġifieri s'hemmhekk hija l-pożizzjoni.  Issa aktar 'il quddiem se nsibu l-pożizzjoni li dawn qed jgħidu wkoll li huma bil-prezz li jiġi ffissat se jagħmlu public offering lill-private shareholders.  S'hemmhekk wasalna, però m'aħniex ngħidu li l-Gvern b'xi mod qiegħed jgħid li dan il-kuntratt ma jgħoddx jekk ma jkunx hemm 15% tal-private shareholding li jgħaddi lilkom ukoll.  Aħna m'hu qed ngħidu xejn minn dan. Aħna m'aħniex ngħidu li dan il-kuntratt ma jgħoddx jekk wieħed mill-private shareholders ma jbegħilkomx.  Aħna m'aħna ngħidu xejn minn dan.  Aħna kulma qed ngħidu hu li dawn se jagħmlu public offering b'dan il-prezz.  Issa, jekk il-private shareholders iħossu li għax hemm l-HSBC partner magħhom jaħsbu li jistgħu jġibu prezz aħjar, jiddeċiedu huma x'iridu jagħmlu.  Ma jbiegħux, ma jaċċettawx dik l-offerta. Ħadd m'hu qed iżommhom li ma jaċċettawx dik l-offerta. If anything, jiena ngħid li l-fatt li hemm l-HSBC magħhom, allura l-valur se jiżdied.  Il-Gvern ma kellu lil ħadd miegħu, ma kellux dan il-global partner fil-bank, imma llum ix-sharesholders privati għandhom global partner fil-bank. Issa sta għalihom biex jagħmlu d-deċiżjonijiet.  Aħna m'aħniex se nindaħlu fid-deċiżjonijiet li jieħdu, però żgur li m'aħniex ngħidulhom ibiegħu, jew ibiegħu bilfors, jew żgur m'aħniex ngħidu li dan il-kuntratt jiddependi minn kemm se jbiegħu private shareholders lill-HSBC.  M'aħna ngħidu xejn minn dan.  Sempliċement qed ngħidu li se niffissaw il-prezz u dak il-prezz se jkun il-public offering.  L-interpretazzjoni tiegħi hija li b'dak il-prezz se jibda l-prezz fuq is-suq ladarba tiftaħ l-istock exchange, bħalma nbeda l-prezz tan-90c fuq is-suq li aċċettaw li jixtru l-barranin fil-Maltacom plc, però x'jiġri l-għada l-Bambin biss jaf.  Jista' jkun hemm min jgħid li se jieħu l-pożizzjoni li mhux se jiġbor ix-shares mill-privat, allura x-shares se jitilgħu u lesti li joffru Lm3 għax-shares u mhux Lm2.90 u minflok il-private shareholder ibiegħ lill-HSBC, ibiegħ lil private shareholder ieħor.  Jiena m'iniex qed ngħid illi xi ħadd se jagħmel hekk, imma dawn huma l-ipotesi, imbagħad is-suq se jiftaħ at that point in time!  

THE CHAIRMAN:  Fuq ix-shares, apparti li ma jidhirlix li din qiegħda fil-kuntratt, qed ngħidu li fil-memorandum of understanding hemm l-obbligu tal-Gvern illi bl-istess prezz ta' Lm2.90 ibiegħ ix-shares li kumpanniji parastatali u entitajiet oħra li hu għandu interess fihom, ibiegħhom.  Dawk jiġu madwar Lm1 miljun.  Il-perċentwali tal-holding tal-Mid-Med Bank per konsegwenza ta' dan it-transfer kemm jiġi mbagħad?  Bħalissa huwa ta' 67%, imma inti kkalkulajt kemm se jiġi?

ONOR. JOHN DALLI:  Jiġi xi 69% jew 70%.

  THE CHAIRMAN:  U fil-memorandum and articles of association tal-bank stess, tal-kumpannija, biex ikun hemm kambjament fil-memorandum kemm irid ikun il-perċentwali?

ONOR. JOHN DALLI:  75%.

THE CHAIRMAN:  L-Onor. Joe Cilia.

ONOR. JOE CILIA:  Fi klawsola 2 (d) qed jingħad hekk:

"During the period referred to in sub-clause 2 (c) the parties shall also negotiate in good faith with a view to agreeing the list of debts and facilities to be covered by the guarantee ..."  

Din il-lista ta' debts u facilities ġiet pre-established?  Jista' jingħata ftit tagħrif dwarha din?  

  THE CHAIRMAN:  L-Onor. Gatt.

  ONOR. AUSTIN GATT: Kif almenu qed naqraha jiena, m'hemmx pre-establishment tal-lista.  Anzi billi l-kwestjoni ta' x'inhuma bad debts u x'inhuma pending debts, hija kwestjoni ta' interpretazzjoni skond l-accounting periods li inti żżomm. Jiena qed nifhem - billi x-schedules I tirriferi għal dawk - li jkun hemm l-agreement liema jaqgħu taħt il-warrant u liema ma jaqgħux taħt il-warrant.

 THE CHAIRMAN:  Lill-Onor. Gatt nirriferih għal paragrafu 2 (c) ta' schedule I li jgħid hekk:

"a guarantee in favour of the Company in the form set forth in Schedule III in respect of the debts and facilities listed in the Annex thereto duly executed by the Vendor"

Jiġifieri qed nifhem li dan l-annex diġà ġie indennifikat.

ONOR. JOE CILIA:  F'dak is-sens naħseb li ġie pre-established.

ONOR. JOHN DALLI:  Dawn huma l-facilities illi jeżistu llum tal-kumpanniji parastatali illi l-Gvern għandu mal-Mid-Med Bank.

THE CHAIRMAN:  Jiġifieri huma l-istess garanziji li diġà hemm eżistenti?

ONOR. JOHN DALLI:  Iva, huma l-istess garanziji illi għandu llum mal-Mid-Med Bank.  Bħalissa wkoll għaddej il-proċess illi jiġu verifikati kemm il-facility proprja u kemm l-actual balances biex wieħed ikun jista' jagħmel din il-lista b'mod preċiż.  Fi-fatt, qegħdin nikkuntattjaw anke lill-korporazzjonijiet biex inkunu kemm jista' jkun preċiżi, però nerġa' ngħid li dawn huma garanziji li diġà jeżistu mal-Mid-Med Bank u li għandu l-Gvern.

THE CHAIRMAN:  Għall-preċiżjoni, m'hemm l-ebda entità oħra li hija sussidjarja jew xi entità li għandha interessi privati?  Għax jien ma nistax nifhem għax l-annex tagħhom ma ġiex mgħoddi lilna.  Hawnhekk qegħdin nitkellmu dwar public corporations. Fuq id-dockyard kulħadd jaf u x-shipbuilding kulħadd jaf li għandha d-dejn tagħha, jiġifieri huwa possibli li jkollna dan l-annex?

ONOR. JOHN DALLI:  Kif se tiġi finalizzata ma nafx.  Fir-realtà din hija relazzjoni ta' banker and client, jiġifieri hija konfidenzjali, però kif tiġi finalizzata din il-lista m'għandix problemi li ngħaddiha lill-Oppożizzjoni biex jarawha.  Diġà għaddejtilhom il-lista tal-bilanċi li kellna u li konna bdejna naħdmu fuqhom. Issa qed nagħmlu l-lista tal-bilanċi u tal-facility kollha li hemm, għax dawn mhux neċessarjament ikunu l-istess. Normalment il-facility tkun aktar mill-bilanċ, għax facility l-biċċa l-kbira ma tkunx drawn kollha. Jiġifieri qed nikkompilaw din il-lista. Diġà tajt lista lill-Oppożizzjoni tal-pożizzjoni kif kienet u kif rajniha at that point in time li ntalbet, u meta jiffinalizzaw kollox m'għandix problema illi ngħaddi din il-lista lill-Oppożizzjoni.

THE CHAIRMAN:  Il-Kap ta' l-Oppożizzjoni.

ONOR. ALFRED SANT:  Il-mistoqsija tiegħi issa hija:  X'inhu l-bżonn ta' klawsola bħal din? Jekk qed nifhem tajjeb qed nitkellmu fuq djun u faċilitajiet li diġà huma garantiti mill-Gvern.  Qed nifhem tajjeb jien?  What's the point of making a further guarantee, aktar u aktar jekk qed ngħidu li huma korpi parastatali li f'kull ħaġa li jagħmlu f'dan is-sens huma koperti diġà mill-garanzija tal-Gvern?  

ONOR. JOHN DALLI:  Li qed ngħid huwa - u din kienet talba tiegħi - illi dawn qegħdin jaqblu illi se jkompli bil-proċedura ta' financing ta' azjenda tal-Gvern.  Bażikament, dan qed ngħid f'din il-klawsola. Stajt ħallejtha barra din jiena.  Din inkludejtha biex nagħmel affermazzjoni illi se jkomplu bil-financing ta' azjendi tal-Gvern bħalma hemm fil-Mid-Med Bank.

ONOR. ALFRED SANT:  Din inti tlabtha, jew huma riduha?

ONOR. JOHN DALLI:  Jiena tlabtha din, bħalma għandna llum fil-Mid-Med Bank.  

ONOR. ALFRED SANT:  Skużi ta, bir-rispett kollu, jekk il-Gvern ta garanzija lill-Mid-Med fuq it-Tarzna per eżempju, u l-Mid-Med Bank biddel ix-shareholding tiegħu, il-garanzija għadha hemmhekk, hux hekk?  

  ONOR. JOHN DALLI:  Iva, imma l-bank jista' jiddeċiedi li jagħmel call-in at any time. Kull bank.

ONOR. ALFRED SANT:  Mhux xorta jista' jagħmilha?!  

ONOR. JOHN DALLI:  Iva, imma hawnhekk qed ngħid li xorta jista' jagħmilha.  Dawn l-affarijiet tista' tgħid superfluwi, però mhux qed tagħmel ħsara!  

ONOR. ALFRED SANT:  Le, qed tagħmel il-ħsara, dan hu l-punt tiegħi!
ONOR. JOHN DALLI:  Xi ħsara qed tagħmel?

ONOR. ALFRED SANT:  Qed tagħmel il-ħsara għax tagħti perceptions illi garanzija mogħtija mill-Gvern fl-imgħoddi jew riċentement, għandhom bżonn ta' garanzija oħra biex jiġu konfermati f'kuntest bħal dan!

  ONOR. JOHN DALLI:  Le, li qegħdin ngħidu huwa ...

  ONOR. ALFRED SANT:  Nista' ngħidlek jien. Dan huwa punt ukoll li l-HSBC fil-Korea u pajjiżi oħra jitolbuha.

  ONOR. JOHN DALLI:  Imma hawnhekk qegħdin Malta.  Li qegħdin ngħidu hu li din insistejt għaliha jiena biex ikollna l-konferma ta' kontinwità żgura - mhux għax kienu se jagħmlu mod ieħor, ma naħsibx li kienu se jagħmlu mod ieħor - illi dawn se jaċċettaw il-proċedura ta' garanzija tal-Gvern u loans illi jingħata lis-settur parastatali fejn jeħtieġ.  Issa jiena bħala proċedura qiegħed nipprova kemm jista' jkun nirreżisti li l-Gvern jibqa' jagħti ċerti garanziji lil ċerti korporazzjonijiet, għax ninsisti illi l-financing tal-korporazzjonijiet irid ikun on project basis, imma dik ħaġa oħra, dik policy, f'ċerti korporazzjonijiet żgur imma f'ċerti ċirkostanzi biex innaqqsu r-rata ta' interess il-Gvern jagħti garanziji.  Għalhekk nagħtuhom il-garanziji.  Ħafna drabi nagħtu garanziji għax il-korporazzjoni li qed tieħu l-loans hija problematika, allura biex teħodhom il-Gvern jagħti l-garanzija, jew nieħdu garanzija biex il-korporazzjoni tkun tista' tinnegozja b'rata ta' interess aħjar.  Bażikament, dawk huma ż-żewġ raġunijiet.  

ONOR. ALFRED SANT:  Per eżempju, letter of comfort hija koperta minn din?

ONOR. JOHN DALLI:  Letter of comfort m'hijiex garanzija, però u jekk illum hemm letter of comfort ...

ONOR. ALFRED SANT:  Le, għalhekk għandek list of debt and facilities. 

ONOR. JOHN DALLI:  Facilities m'għandhomx x'jaqsmu bejn garanzija u letter of comfort.  Il-facility hija t-total allowable amount.  Jiġifieri jiena mmur f'bank u nitlob facility ta' Lm100,000 però minnha jista' jkolli bilanċ ta' Lm20,000. Hekk issa fil-lista finali se jkolli żewġ kolonni; ta’ kemm huwa l-bilanċ reali at this point in time li se jsir il-kuntratt - which is the debt - u kemm se tkun il-faċilità illi qed tiġi garantita, għax anke l-garanzija ma tkunx fuq id-debt imma se tkun fuq il-faċilità, għax inkella kull darba li jmorru biex jissellfu xi ħaġa, joqogħdu jitolbuni garanzija oħra.  Dik hi.  Il-letter of comfort hija l-livell ta' garanzija, imma m'hijiex garanzija.  

ONOR. ALFRED SANT:  Jiġifieri fejn hemm "letters of comfort" lill-Mid-Med ...

ONOR. JOHN DALLI:  Se jibqgħu letter of comfort lill-HSBC u mhux se jiġu konsolidati bħala garanzija.  Ħa nżommu l-istatus quo.

ONOR. ALFRED SANT:  Iva, imma għalhekk ma nistax nifhem għalfejn iddaħħalha speċifikatament.

ONOR. JOHN DALLI: Indaħħalha bħala statement ta' fatt, statement ta' kontinwità, għax bħalma huma jdaħħlu ħafna affarijiet biex iserrħu rashom illi hekk se jsir, jiena ndaħħal affarijiet biex inserraħ rasi li hekk se jsir.  Għalhekk għedt li wieħed jista' jistaqsi għalfejn daħħaltha, imma din mhux qed tagħmel ħsara.   

THE CHAIRMAN:  Mela l-idea qed tingħata mill-Ministru li din il-klawsola nsista fuqha l-Gvern.  Meta mbagħad jara s-Schedule 3 li tistipula l-forma tal-garanzija, hawnhekk m'għandniex "the proposed guarantee by the vendor", imma "form of guarantee by the vendor in favour of the company". Qisu l-insistenza, fl-opinjoni tiegħi, ġejja min-naħa tal-kumpannija, imma apparti dan ... (Interruzzjonijiet)

ONOR. JOHN DALLI:  U le, mhux hekk!  Kif qed ninterpretaw l-affarijiet hekk? F'ġieħ il-Bambin.  Issa jew qed ngħejjew ...
 
THE CHAIRMAN:  Issa ħalli niġu fuq il-kontinwita' li qiegħda tissemma'.  Il-loans u l-faċilitajiet illi għandhom il-korporazzjonijiet, dawn għandhom due date kollha qed nippresupponi hux hekk ukoll?

ONOR. JOHN DALLI:  Il-faċilitajiet jistgħu jkunu differenti.  Jistgħu jkunu faċilitajiet short term on an overdraft basis, illi normalment ikunu on a call basis. Hija ħaġa normali li jekk ikollok overdraft inti tkun at call, jiġifieri l-bank qed jirriżerva d-dritt - għalkemm qatt ma jagħmlu - li l-għada jista' jgħidlek biex tħallasha kollha.  

THE CHAIRMAN:  Naqblu.

ONOR. JOHN DALLI:  Però mbagħad hemm il-loans.

THE CHAIRMAN: Jekk wieħed jara l-wording ta' l-istess garanzija - u qed nirreferi għal paragrafu tlieta paġna 37 - jgħid hekk:

"The Company shall have the right to demand payment and the Seller shall be obliged to pay under this Agreement if the Debts or any part thereof are not paid when due and the Compnay shall not be required to make or prove any demand for payment to the debtors of the Debts or to enforce any security ..."

Jiġifieri, ovvjament hija l-istandard form tal-garanzija, naqblu magħha fuq dan, però issa rridu ninkwadraw il-fatt li qabel kien ikollok garanzija li Gvern prattikament kien jagħmel lilu nnifsu, għax il-bank kien maġġoritarju tal-Gvern, allura naħseb l-enforcement min-naħa tal-bank kien ikun 'l bogħod.  Effettivament, once li jsir it-transfer, u hawnhekk għandek kumpannija globali li minkejja l-intenzjonijiet tajba tagħha, fir-realtà jista' jkun hemm debitu mhux tal-korporazzjonijiet li qegħdin iħallsu lura, għax dawk li qed iħallsu lura ma jinkwetawniex, imma ta' oħrajn li ma jħallsux lura. Fir-realtà, dawn jinsistu fuq ir-repayment programme u effettivament iġiegħlu lill-Gvern jerġa' jidħol f'dejn akbar hu stess biex jagħmel il-pagamenti. Jiġifieri fejn qabel il-Gvern sa ċertu punt kien sab comfort min-naħa tal-bank li kien iserrħu fuq dawn il-korporazzjonijiet u kulħadd kien jaċċettaha, fir-realtà huwa stat ta' fatt li llum il-Gvern minkejja li se jdaħħal il-prezz ta' Lm83 miljun, jista' jiġi f'ċirkostanzi minħabba r-realtajiet li hemm fil-garanziji li dawk it-Lm83 miljun ikun irid jirrifondihom biex jagħmel tajjeb għal korporazzjonijiet.  Dan għar-raġuni li kif diġà ingħad fil-bidu, il-goals tal-HSBC ovvjament m'humiex l-istess goals  tal-Gvern, allura huma ma jkunux disposti li  jissapportu dawn il-korporazzjonijiet.  Naħseb li din hija sitwazzjoni reali li l-Gvern naħseb jaraha u japprezzaha.

ONOR. JOHN DALLI: Mr Chairman, jista' wkoll ikollna terremotata f'dan il-pajjiż, jiġifieri jekk nibqgħu sejrin hekk...

THE CHAIRMAN:  Hawn qed nitkellmu fuq probabilities u mhux qed nitkellmu fuq terremot.  Darba kellna bini maħsub għal terremot, imma qatt ma sar, allura jekk ikun hawn terremot kulħadd imur jgħum.

ONOR. JOHN DALLI:  Staqsi lill-Middle Sea Insurance u liċ-Chairman tagħha u jagħmillek spjegazzjoni ta' x'għandu jsir f'dan il-pajjiż fuq terremoti, però hawnhekk għandna noqogħdu attenti għax l-ewwelnett hawn statements li jiddispjaċini ngħid jirriflettu li qed immorru lura fil-kunċetti. Mr Chairman, meta nisma' lilek titkellem fuq il-Gvern – allright, ma jimpurtax, dan qed jagħmel garanzija lilu nnifsu - nibda ninkwieta.

THE CHAIRMAN:  Għall-preċiżjoni, mhux ma jimpurtax, imma qed nipprova nispjega l-implikazzjonijiet tal-kuntratt.
  
ONOR. JOHN DALLI: Qegħdin komdi, għax qegħdin nagħmlu garanzija lilna nfusna.

THE CHAIRMAN:  Naħseb li din mhux kwestjoni ta' kumdità, għax il-passi kienu ttieħdu.
  
ONOR. JOHN DALLI: Mr Chairman, nibda ninkwieta għax dawn huma l-affarijiet u kif spjegajt dalgħodu rridu nibdew naħsbu b'kulturi differenti.  Mhijiex kwestjoni li qed nagħmlu garanzija lilna nfusna. Hemm bżonn li f'dan il-pajjiż nibdew nagħmlu garanziji fejn hemm bżonn.  Issa jekk hux lil xi bank li huwa tal-Gvern jew inkella lil bank privat, għandna nużaw l-istess kriterji meta niġu biex nagħmlu garanzija. Wara kollox, il-garanzija qed nagħmluha fuq flus li qed jiġu mislufa minn depositor's money.  Jiġifieri dawn il-flus qed jiġu mislufin  għad-depożitanti u jekk huwiex bank tal-Gvern jew mhux tal-Gvern huwa rrelevanti.  Issa jien ngħid ukoll li l-istess atittudni tiġi mal-Bank of Valletta.  Mhux il-Mid-Med bank biss jislef lill-korporazzjonijiet tal-Gvern u għandu din it-tip ta' guarantee structure, imma anke l-Bank of Valletta jislef lill- korporazzjonijiet tal-Gvern u għandu l-istess guarantee structure.  Jien naħseb li issa anke l-Bank of Valletta, anke llum, allavolja x-shareholders tiegħu fil-maġġoranza tagħhom huma Maltin, però l-Bank of Valletta għandhom l-interess tax-shareholders tagħhom u dan l-interess huwa li huma qed jissellfu b'ċerta rata u jridu jsellfu dawk il-flus b'rata ikbar, u meta qed isellfu b'garanzija tal-Gvern, allura r-risk factor tagħhom qiegħed jonqos u għalhekk ikomplu jsellfu fuq garanziji tal-Gvern, għax il-Gvern għadu sod u akkredibbli. Allura ma noqogħdux ngħidu:  Għax dan taf x'jista' jkun, jista' jkun li t-Lm83 miljun li qed indaħħlu se jkollna nirrifonduhom, imma mhux se jkollna nirrifonduhom għax qed ngħidu li l-HSBC se jkomplu bil-policy li jkomplu jiffinanzjaw bil-qies, u l-qies mhux l-HSBC trid tgħidilna x'inhu imma aħna rridu nsibuh. (Interruzzjonijiet)  Din mhux kwestjoni t'obbligu, imma meta konna qed nitkellmu fuq subklawsola (d) għedtuli li hija żejda!  

THE CHAIRMAN:  Hawnhekk qed niflu kuntratt, għalhekk qed ngħid, l-obbligi tiegħu u d-drittijiet taħtu.

ONOR. JOHN DALLI:  Subklawsola (d) fiha statement li ftit ilu n-naħa l-oħra qalulna li huwa żejjed, huwa suferfluwu. Dan jgħidu li hekk se tibqa' sejra l-proċedura u se nagħmlu l-lista biex inġeddu l-garanziji biex nibqgħu għaddejjin.  Hekk se jiġri.

THE CHAIRMAN:  Imma naqblu li se tibqa' sejra hekk sakemm fid-diskrezzjoni tagħhom l-HSBC jibqgħu jaċċettaw.

ONOR. JOHN DALLI:  U iva, fid-diskrezzjoni tagħhom, imma issa ejja noqogħdu attenti.  Ejja naraw ir-realtà tal-ħajja.  Ir-realtà tal-ħajja hija li dejjem isiru n-negozjati f'kollox fid-dinja.  Dan anke ma' klijent żgħir, bank ma jaqbadx  u jgħidlu call in mill-ewwel, imma jmur u jkellmu, u jieħu paċenzja bih u jgħidlu x'inhi l-problema. Jiġifieri ma rridux niġru bl-idea li għax m'għandniex bord tagħna, l-affarijiet se jimxu b'mod ta' hekk għax hekk iddeċidejt, għax mhux se jiġri hekk. Issa ma rridx inkun profeta jien, imma qed nagħmel pronostku naħseb informat u intelliġenti.

THE CHAIRMAN: L-Onor. Joe Cilia.
  
ONOR. JOE CILIA:  Niġi għal klawsola (e) in kwantu għal xi tassazzjoni li jista' jkun hemm involuti f'dan it-transfer.  Jidher li f'din il-klawsola hemm:

"The Vendor shall procure (whether by direct settlement, exemption or otherwise) that the Purchaser shall not suffer (i) any applicable duty  on transfers,
(ii) any applicable brokerage fees and (iii) any capital gains tax in relation to the transfer of the Contract Shares."

Jista' l-Ministru jgħidilna għalfejn ħass li għandha tingħata din l-eżenzjoni?
ONOR. JOHN DALLI:  Din hija sempliċement xi ħaġa iktar biex wieħed ikun qed jagħmel affermazzjoni ta' dak li hu, għax billi dawn se jkunu tranżazzjonijiet through the stock exchange, la hemm boll, la hemm capital gains u l-brokerage fee - aħna se nużaw is-Central Bank bħala l-broker tal-Gvern - mhux se tkun xi ħaġa problematika.  Li hemm fiha din mhux dawn, dawn fil-fatt huma żero diġà, dawn sempliċement qed nikkonfermaw li m'hu se jħallsu xejn, però li hemm ....

THE CHAIRMAN:  L-eżenzjoni mhux fuq il-listed shares?  Mela l-government shares huma listed?

ONOR. JOHN DALLI:  Dażgur li huma listed.

THE CHAIRMAN: Jiġifieri huma trasferibbli fuq l-istock exchange.
  
ONOR. JOHN DALLI:  Huma trasferibbli through the stock exchange.
  
THE CHAIRMAN: Forsi għax se jinħadem dan il-makkinarju. Għax effettivament il-Gvern qatt ma kien jillistja x-shares tiegħu fuq l-istock exchange.

ONOR. JOHN DALLI:  Il-Gvern qatt ma kien ibigħ u jixtri, imma l-bank huwa listed, ma naħsibx li ...

THE CHAIRMAN:  Iva, il-bank listed.

ONOR. JOHN DALLI: Allura x-shares kollha tal-bank huma llistjati u mhux terz minnhom.

ONOR. AUSTIN GATT:  To be exact, you don't list shares.  You record shares, and you list the bank, imbagħad għandek ix-share register fejn għandek il-lista tax-shareholders bl-ammonti tax-shares, imbagħad jekk tbigħ tmur l-istock exchange u tbigħ. 
THE CHAIRMAN:  Dik qed naqblu fuqha, imma jekk qiegħda ċara daqshekk għalfejn hemm undertaking biex l-eżenzjoni mil-boll tkun speċifika? Għax jekk il-liġi toħroġ hekk, allura m'hemmx għalfejn nagħmluha hekk.

ONOR. AUSTIN GATT: Biex il-Gvern jintrabat li fl-interim period, kieku jien qed nixtri, allura jien irrid garanzija li fl-interim period ...

THE CHAIRMAN:   Din hija l-verżjoni li qed tagħti inti, mhux li hawn fil-kuntratt.

ONOR. JOHN DALLI: Dan huwa serħan ir-ras min-naħa tagħhom ta'  stat ta' fatt li jeżisti.

ONOR. ALFRED SANT: Bir-rispett kollu, din tas-serħan ir-ras lili tinkwetani.  Jew għandna sistema li qed tiffunzjona b'mod regolari u trasparenti, jew m'għandniex.  Għalfejn qed inħossu l-bżonn li nserrħu ras xi ħadd li ġej jixtri  mingħandna?  Jekk hu jemmen li din veru qed taħdem b'mod trasparenti, jekk is-sistema tgħid li m'għandux iħallas boll, jekk hu veru hekk, għalfejn qed inserrħulu rasu għal klawsola bħal din?  

ONOR. JOHN DALLI:  Għax hekk hu.

THE CHAIRMAN:  L-istess assigurazzjoni m'hijiex imniżżla, per eżempju, jekk se jixtri mingħand il-private shareholders.  Jekk il-bank jixtri mingħand il-private shareholders mhux qed jirriżerva l-istess eżenzjoni.

ONOR. AUSTIN GATT:   Id-differenza hija li l-Gvern jista' jbiddel ir-rati tat-taxxa u l-private shareholder ma jistax jagħmel rati tat-taxxa.  Għalhekk irid garanzija.  Jekk jien qed niddilja ma' gvern, jekk jien mort biex xtrajt proprjetà mingħand il-Gvern Ingliż u naf li llum il-land tax hija ta' madwar 17.5% u għandi sitt xhur biex nagħmel due diligence, jien se ngħidlu li jekk jinbidlu t-taxxi fil-frattemp, jien nista' nitlaq 'il barra, jew inkella jagħtini garanzija li mhux se jbiddel it-taxxi.  Mhux normali!

ONOR.  JOE CILIA:  Kieku ntużat din il-proċedura li l-Gvern mar fuq l-istock exchange u biegħ - mhux il-capital gains qed ngħid issa, imma għall-boll partikolari - kieku ġie private shareholder jew investitur privat u mar jixtri minn fuq l-istock exchange, kien iħallsu l-boll.

ONOR. JOHN DALLI:  Le,  ma jħallsux il-boll.  Brokerage biss tħallas.  La boll u lanqas capital gains.  

ONOR. GEORGE  HYZLER:  Naħseb li l-ftehim huwa ċar.  Dawn ix-shares se jgħaddu fl-idejn mingħajr taxxa u mhux se tiġi introdotta taxxa oħra wara, fil-perjodu meta jiġi negozjat jew  finalizzat.

THE CHAIRMAN:  Bir-rispett kollu,  din ma toħroġx mingħandu.  Huwa qed jitlob assigurazzjoni li jkunu eżenti mit-taxxa tal-boll.  Mela jew m'hijiex ċara l-liġi dwar l-eżenzjoni tat-taxxa tal-boll u qed jitlob assigurazzjoni, jew qed jitolbok li tagħtih l-eżenzjoni minn qabel għax hija d-diskrezzjoni tal-Ministru li jagħti eżenzjonijiet fil-boll ukoll. 

ONOR. GEORGE HYZLER:  Ippermettili, Mr Chairman.  Peress li l-venditur inzerta Gvern - għax kieku din il-klawsola ma kontx issibha kieku l-venditur ma kienx Gvern - qed jgħidlu:  Sur venditur, ħalli  nkunu ċari, jien qed nixtri mingħajr taxxa, u dan il-prezz mhux se nħallas taxxa fuqu. Issa int, peress li inti Gvern, trid isserraħli rasi li m'inti se tagħmel xejn fil-perijodu li nikkonkludu l-ftehim li b'xi mod jaffettwali l-prezz tiegħi, speċifikament bl-impożizzjoni ta' taxxi, eċċ. li għadhom ma jeżistux, u jekk hemm - għax hu s'issa  probabbilment qed jistrieh fuq dak li qed ngħidu aħna - ara li jien ma neħilhomx.  Dak li qed jgħid.  

THE CHAIRMAN:  Kieku ried jassigura din, kien jgħid li t-taxxi applikabbli jkunu dawk tad-date tal-konvenju,  u jkun moħħu mistrieh u daqshekk.  

ONOR. GEORGE HYZLER:  Imma llum qed nagħmlu questioning -  għax din fl-aħħar mill-aħħar tolqot x'qed nagħmlu - dwar fiex jikkonsisti dan l-eżerċizzju. Jekk qed nagħmlu questioning dwar id-diċitura tal-kuntratt, ma naħsibx li huwa skop tal-PAC f'dan is-sens. Int taf tajjeb li kull ftehim li għamilt int, kull nutar ieħor jista' jagħmlu tajjeb daqshekk, imma fi kliem differenti.  Din naħseb li hija tajjeb f'dan l-eżerċizzju li nkunu ċari fl-effett tal-kuntratt kif se jintlaqat, u kif se jintlaqat il-pajjiż partikolarment.  Voldieri mhux setgħetx tinkiteb mod u tistax tinkiteb mod ieħor, għax fl-aħħar mill-aħħar aħna kollha kemm aħna ktibna dawn it-tip ta' agreements u kollha għandna l-istil tagħna.  Issa setgħetx inkitbet mod ieħor jista' jkun li għandu raġun, u int taf kemm  hi antipatika meta tiġi biex tagħmel vetting ta' agreement li jkun ippreparalek xi ħaddieħor biex  tibdilulu mill-ġdid għax l-istili ma jaqblux, imma l-bottom line x'inhu?  Se jgħaddu l-idejn clean mingħajr taxxa, mingħajr dues oħra,  mingħajr brokerage dues.  Dik hija l-istorja, tajjeb jew ħażin.

THE CHAIRMAN:  Aħna qed ngħidu li ħażin u l-bottom line huwa wkoll li hemm eżenzjoni minn din l-istess taxxa u anke mill-capital gains, għal ħames snin, jekk fhimtha sew.

ONOR. JOHN DALLI:  Le,  darba.  Hawn  li qed ngħidu huwa li jekk dawn għall-bżonn ta' re-organisation jistgħu jagħmlu transfer darba within five years, qed ngħidu li jistgħu jagħmluhom mingħajr dawn il-costs, within their own subsidiaries, mhux jekk ibiegħu xi shares lil xi ħaddieħor.  

THE CHAIRMAN:  Mela xorta jibqa' li qed nagħtuhom eżenzjoni.  Issa qed ngħidu li jekk huma listed, ikunu eżenti  mill-capital gains u mill-boll, naqblu fuq dan, però jekk matul il-perijodu sa ħames snin dan ineħħiħ mil-listing, jekk ikollu 75% jista' jagħmel dan.  Xorta waħda se jkollu eżenzjoni mit-taxxa tal-capital gains jekk hu jittrasferixxi kumpannija sussidjarja tiegħu, u jekk nieħdu allura t-Lm83 miljun bis-7% provision loan capital gains għandek Lm5.4 miljun,  jew xi ħaġa hekk.  Kulħadd jista' jaħdimha, u għandek dawk l-ekwivalenti.  Jekk l-eżenzjoni hija marbuta mas-sitwazzjoni eżistenti tal-liġi li huma listed on the stock exchange,  għalfejn meta tajnihom l-eżenzjoni anke għal ħames snin m’għedniex sakemm dawn jibqgħu listed fuq l-istock exhange?  Jekk inneħħuhom minn fuq l-istock exchange qed jieħdu eżenjoni ċara, qed ngħid bl-istess argument li ntqal.  

ONOR. AUSTIN GATT:  Ikun tajjeb li forsi ċ-Chairman jiftakar li meta saru l-iktar emendi riċenti tal-Companies Act  u iktar riċenti fit-Tax Act, fl-emendi konna daħħalna l-konċett tal-holding companies u s-subsidiary companies  u konna daħħalna sistema sħiħa li tippermetti li tittrasferixxi assets between the holding and the subsidiaries jew asset distribution bejn is-subsidiaries infushom mingħajr ma tinkorri l-ebda taxxa li normalment għandek bżonn tinkorri.  Jiġifieri jista' jkun capital gains, taxxa tal-boll, eċċ.  Din konna għamilniha u naħseb li b'mod loġiku, safejn naf jien, il-Parlament kien qabel fuqha totalment, għax meta qed titkellem fuq kumpanniji differenti li huma owned by the same shareholders, kien jagħmel sens li wieħed jippermetti dawn l-affarijiet, għax kien qed ikun financially inefficient li ma tagħmilx mod ieħor.  Jiġifieri minn hawn trid titlaq fil-kunċett.  Issa rridu dejjem niftakru li hawnhekk qed nitkellmu as a subsidiary of the owner.  Din hija waħda mill-kundizzjonijiet, li ma jistax jitrasferixxi lil min irid.  Qed jitrasferixxi lis-sussidjarji tiegħu.  Jien naħseb li taqbel totalment fil-ħsieb li kellna meta biddilna l-Companies Act u t-Tax Act.

THE CHAIRMAN:  Mela naqblu wkoll li jekk għandek restructuring within companies subsidiary holding, l-eżenzjoni fejn ikunu applikabbli, speċjalment fuq transfer ta' proprjetà, tapplika fi kwalunkwe transfer li jagħmel bejn  dawn l-istrutturi.  Allura għalfejn hawnhekk qed ngħidu li din l-eżenzjoni tapplika għal first transfer biss?  Mela by implication, jekk ikun hemm transfers oħra within a holding and subsidiary, iridu jħallsu.  Dan qed ngħidlek. L-implikazzjoni minn hawnhekk hi li għandna eżenzjoni, jew dan huwa kollu permess bil-liġijiet viġenti u sempliċement we are restating a fact?  L-eżenzjoni qiegħda from the first transfer, skond dan, mela hawnhekk qed tgħid li l-first transfer huwa eżenti u t-tieni transfer, minkejja li jkunu between a subsidiary witholding skond l-interpretazzjoni taħt il-liġijiet tal-kumpanniji, dak ma jkunx eżenti?  

ONOR. AUSTIN GATT: Irridu niddistingwu. L-ewwel ħaġa dan huwa purchaser barrani,  ma naħsibx li meta nikkonkludu dan il-kuntratt ikun diġà ntalab il-parir fuq it-taxxi kollha mill-bidu sa l-aħħar, almenu nafu li talab kundizzjoni biex jipprova jkopru ruħu jekk għal li jista' jkun ikun hemm xi taxxi.  Jien nimmaġina li jista'  jkun hemm xi taxxi x'imkien, jiġifieri m'iniex qed neskludi assolutament li kollox jista' jkun.

THE CHAIRMAN:  L-avukati tal-Mid-Med nafuhom, ħalli ma nsemmuhomx.

ONOR. AUSTIN GATT: Qed ngħidlek li m'iniex qed neskludi.  

ONOR. ALFRED SANT:  Bir-rispett kollu, jiġifieri issa fuq stat ta' fatt m’aħniex ċari 100% fuq dak li għedna.  Qed nifhem tajjeb?  Jien kont assumejt li m'hemmx taxxi, issa f'daqqa waħda hemm xi taxxi?  
ONOR. AUSTIN GATT:  Fuq it-trasferiment tax-shares fuq l-istock exchange nafu li m'hemmx taxxi 100%, għax is-subparagraph qed jikkontempla ħaġa oħra.

ONOR. ALFRED SANT:  X'qed jikkontempla?

ONOR. AUSTIN GATT:  Kif qalha ċ-chairman qal li qed jikkontempla s-sitwazzjoni fejn ikun hemm de-listing.

THE CHAIRMAN:  Intom qed targumentaw li tagħti listing lil transfer en bloc tal-Gvern u peress li hija a listed company, hemm l-eżenzjoni u kkonċidejnilkom dan.

ONOR. ALFRED SANT:  Jiġifieri dik hi konfermata issa.  

THE CHAIRMAN:  Jiġifieri dawn qed jitolbu additional security.  Issa t-tieni scenario  kien li jekk dawn se jkollhom iktar minn 75%, allura jkollhom il-poter li jagħmlu de-listing.....(Interruzzjonijet)  Hawn 80% hawn, hija possibbiltà, għax within five years.  Il-memorandum m'huwiex f'idejja.  

ONOR. JOHN DALLI:  Din m'hijiex kwestjoni ta' memorandum. Din kwestjoni ta' by-laws ta' l-istock exchange u mhux tassattiva.  Jiġifieri mhux qed ngħidu tassattivament.

THE CHAIRMAN:  Ejjew nieħu l-80% u jkun hemm id-de-listing u allura huwa scenario possibbli.  Xorta qed nikkonċedulhom li on the first transfer li jagħmlu jkollhom l-eżenzjoni mill-capital gains. L-argument huwa dan.  Kumpannija li tagħmel dawk l-eluf ta' miljuni ta' profitti fis-sena,  għalfejn qed nikonċedulhom dawn l-eżenzjonijiet? Kellna argument hawnhekk fuq meta kumpannija tkun se tinvesti, għamilnilha deferment tal-ħlas tal-boll u sar argument kuntrarju.  Kollox sew, kulħadd għandu dritt għall-opinjoni, imma hawnhekk lil kumpannija multi-miljunarja fil-profitti tagħha qed nagħtuha wkoll din il-konċessjoni.  Jien ma nafx x'ġustifikazzjoni hemm għall-ġid tal-pajjiż u tal-fiskju.  Dan li qed ngħid jien.  Għal din il-ġustifikazzjoni qed nirreferi.


ONOR. JOHN DALLI:   Fuq din il-klawsola, li qegħdin ngħidu huwa li sakemm jibqa' fuq l-istock exchange, kull transfer li jsir se jsir mingħajr taxxa.  L-ewwel parti, ladarba se jsir issa, hekk se jsir għax dan huwa l-istat ta' fatt. 

ONOR. ALFRED SANT:  Jekk ma jimpurtax ħu paċenzja, għax il-klawsola hawnhekk qiegħda miktuba b'mod li bil-maqlub qed tgħid by implication.  Jekk inti bħala venditur qed tgħid lili bħala xerrej: Se nipprokuralek li mhux se tħallas taxxi.  By implication hemm taxxi.  

ONOR. JOHN DALLI:   Le, m'hemmx implication.  Jien naf li m'hemmx taxxi u qed inserraħlek rasek li mhux se tħallas taxxi.  

ONOR. GEORGE HYZLER:   Mhux jien qed ngħidlek hekk.  

ONOR. ALFRED SANT:   Imma procure qed tgħidu.

ONOR. JOHN DALLI:   X'by implication?  Mela din kwestjoni ta' implication?  

ONOR. ALFRED SANT:   Jekk inti qed tgħidli li se tirranġali biex ma jkollix taxxi, m’int se tirranġali xejn għax il-liġi tgħid hekk.  

ONOR. JOHN DALLI:   Iva, hekk hu.  Issa qed inserraħlu rasu li hekk hu l-istat ta' fatt.  Kif qal L-Onor. Hyzler ftit ilu, kulma qegħdin ngħidu hawnhekk hu li dik hija s-sitwazzjoni u li hekk se jkun il-bottom line tiegħu.  

ONOR. ALFRED SANT:   Le, mhux qed tgħid hekk, bir-rispett kollu. Qed tgħid li se tipprokuralu li ma jkunx hekk.   Mhux qed tgħidlu: Niggarantilek li l-istat ta' fatt se jkun hemm kif inhu.  Qed tgħidlu:  Ae nipprokuralek li ma jkunx hekk.  Qed tidħol fid-dettal li tgħid "whether by direct settlement, exemption or otherwise.  

ONOR. GEORGE HYZLER:   Dan il-punt iddiskutejnih ftit minuti ilu, fis-sens li għedna li jista' jkun u mhuwiex eskluż li l-wording ma jkunx eżattament feliċi.  Mhux l-ewwel darba li f'agreement ikollok xi innuendo li forsi ma tkunx qed tirrifletti eżattament l-istat ta' fatt, però l-bottom line huwa dak.  Issa meta qed tuża l-kelma shall procure, għandek raġun, tista' tfisser hekk.  

THE CHAIRMAN:   Il-bottom line hija xi tfisser. 

ONOR. GEORGE HYUZLER:   Inti qed tifhem li “shall procure” qed timplika li trid tagħmel xi ħaġa.  Il-kelma “shall procure” nifhimha li rrid inserraħlu rasu li mhux se jiġu introdotti taxxi ġodda jekk mhux diġà hemm.  

ONOR. ALFRED SANT:   Hemm implication oħra fuqha li hi "any applicable brokerage fees".  Min jissettja l-brokerage fees, il-Gvern jew l-istock exchange?  

ONOR. JOHN DALLI:   Il-brokerage fees jissettjahom il-Gvern, però kif għedt bħala brokerage f'dan id-deal se nqabdu s-Central Bank.  

ONOR. ALFRED SANT:  Skużani, jien qed ngħid, il-brokerage fee transactions fuq l-istock exchange huma soġġetti għal regolamenti tal-Gvern jew għar-regolamenti ta' l-istock exchange?  

ONOR. JOHN DALLI:   Ta' l-istock exchange.

ONOR. ALFRED SANT:   Eżatt, mela anke hawn għandi problema.  Kif jista' l-Gvern jgħid li se jipprokura l-istock exchange?  L-istock exchange huwa regulator.  Kif iddaħħal f'kuntratt commitment tal-Gvern li jmur għand l-istock exchange bħala regulator u jgħidlu:  Lil dawn trid tirranġhom, jew ħallihom bla brokerage fee.  

ONOR. AUSTIN GATT:   Mela l-istock exchange inġibu brokerage fee?  

ONOR. ALFRED SANT:  Eżenthom mill-brokerage fee.  Hekk qiegħda l-mistoqsija.  

ONOR. AUSTIN GATT:   Brokerage fee is paid to the broker, not to the stock exchange.  

ONOR. JOHN DALLI:   If any is payable to the broker, se jħallsu l-Gvern.  Issa l-broker se jkun is-Central Bank of Malta.  

ONOR. GEORGE HYZLER:   Li ma jieħux brokerage fees lill-Gvern 

ONOR. ALFRED SANT:   Wara five years se jinbidel l-argument.  

ONOR. JOHN DALLI:   Se noqogħdu nfettqu fuq x'tista' timplika u x'tista' tagħmel, x'qed nagħmlu rridu naraw. Qegħdin ngħidu li l-istat ta' fatt huwa li transfer fuq l-istock exchange m'għandux bolla.  L-istat ta' fatt huwa li transfer fuq l-istock exchange m'għandux capital gains tax.  Dawn se jsiru fuq l-istock exchange u jien qed ngħidilhom: Iva, mhux se jkollkom bolla, mhux se jkollkom capital gains tax.  X'inhi d-differenza?  Xejn.  Qed ngħidu li anke jekk hemm brokerage fees, huma mhux se jħallsuhom, inħallashom jiena, però jiena se nuża s-Central Bank of Malta. M'hemmx għalfejn noqgħod ngħidilhom, għax jiena se nuża s-Central Bank of Malta.  Ngħidilhom: Iva, I will procure li intom  ma tħallsux brokerage fees.  Jiena għandi bżonn noqgħod ngħidilhom li ma jħallsux brokerage fees għax se nnuża s-Central Bank of Malta?  X'jimpurthom?  Bażikament, qed ngħid li jiena naf x'se nagħmel. Naf li din mhi se tiswieli xejn u qed ngħid li se nagħtihom xi ħaġa li għalihom tiswa xi ħaġa meta tkun qed tinnegozja. Hemm bżonn noqogħdu nitkellmu hekk?   Dan huwa l-bottom line meta tinnegozja.  

THE CHAIRMAN:   Allura qegħdin ngħidu li issa lill-avukati li għamlu dan il-kuntratt li tawk bħala mudell, qegħdin naħsbu ...

ONOR. JOHN DALLI:   Issa noqgħod ngħid kif se ninnegozja, u x'kont qed naħseb waqt li kont qed ninnegozja klawsola u għalfejn u kif qed ninnegozjaw.  Ejja nħarsu lejn l-effett ta' dan li qegħdin nagħmlu, u mhux noqogħdu nidħlu f'dan id-dettal.  Dak li jinteressana hawn.  

THE CHAIRMAN:   Mela naqbdu li l-effett huwa li hemm eżenzjoni at some stage or other.  

ONOR. JOHN DALLI:   Le, dan l-effett fl-ewwel parti m'hemmx eżenzjoni.  

THE CHAIRMAN:   Fit-tieni part hemm eżenzjoni.

ONOR. JOHN DALLI:   Fit-tieni parti, billi x-shareholder huwa barrani, u jekk hu jittrasferixi x-shareholding tiegħu lil kumpannija oħra barranija, li hawnhekk qed ngħidu li trid tkun sussidjarja tiegħu jew parti mill-grupp, billi huwa barrani tista' toħloq iċ-charge għall-boll.  

THE CHAIRMAN:   U capital gains.

ONOR JOHN DALLI:   Għal capital gains niddubita, imma għall-boll ladarba se jkun reġistrat f'Malta, dan it-transfer joħloq iċ-charge għall-boll.  Jiena qed ngħid li dawn se nġibhom għall-ewwel transfer biss u li jrid isir f'limitu ta' ħames snin, jiġifieri jekk jagħmluh wara, anke jekk f'ħames snin ma jagħmlu l-ebda transfer u se jagħmluh wara, anke l-ewwel transfer jiġi taxxabbli.  Qed ngħid li se nġibhom f-istess pożizzjoni ta' kumpanniji Maltin, għax skond il-liġi tagħna, jekk kumpannija Maltija tagħmel dan it-transfer lil kumpannija Maltija oħra sussidjarja tagħha, ikun eżenti.  Dak kulma qed ngħid.   Qed ngħid għall-ewwel transfer tiegħek u mhux it-transfer sussegwenti. Qed inġibek fl-istess pożizzjoni ta' kumpannija Maltija.  

THE CHAIRMAN:  Qed ngħidu x’inhi l-possibilità ta' l-eżenzjoni.  Jekk nieħdu l-Lm83 miljun li huwa t-totalità, fuq dan it-transfer trid tagħtini scenario. Inti spjegajt li bħala boll għandek xi Lm1.6 miljun u bħala capital gains proviżorja għandek xi Lm5.8 miljun. Dawn għedna li se nagħtuhom rigal ta' Lm7 miljun bil- possibilità ta' din l-eżenzjoni.  Hux hekk qegħdin ngħidu?  

ONOR. JOHN DALLI:   Skużi, il-capital gains ma tafx kemm hu, għax ma tafx meta ...

THE CHAIRMAN:   Proviżorju bis-7% qed ngħid.  

ONOR. JOHN DALLI:   X'inhu?

THE CHAIRMAN:   Proviżorju bis-7%. 

ONOR. JOHN DALLI:   Imma proviżorju.  Mela proviżorju huwa taxxa?   Noqogħdu attenti x'aħna ngħidu.  

THE CHAIRMAN:   Ministru, aħna konna qegħdin nagħmlu transfer ta' assets. L-ewwel ħaġa li trid tkun tassattiva - issa profesjonalment qed ngħid - hi l-ħlas tal-boll, għax anke lilna personali żżomm, għax huwa importanti.  

ONOR. JOHN DALLI:   Skużi, meta qegħdin nitkellmu fuq taxxa proviżorja m'aħniex qegħdin nitkellmu fuq taxxa. Qed nitkellmu fuq prepayment ta' taxxa mhux charge ta' taxxa.   Ma nistgħux inħalltuhom flimkien, għax  tista' ma tkun xejn u tista' tkun ħafna.   Finalment, dak li qed ngħid hu li dawn qed inġibhom fl-istess pożizzjoni ta' kumpannija Maltija għal darba biss f’ħames snin.  

THE CHAIRMAN:   Qed inkunu konservattivi meta qed ngħid li l-prezz se jibqa' Lm83 miljun, għax allaħares matul il-ħames snin il-valur kapitali ma jogħliex.  

ONOR. AUSTIN GATT:   Imorru tajjeb l-HSBC.

THE CHAIRMAN:   Hu stess imur tajjeb, għax se jiffranka iktar.  Iktar kummenti?  (Onor. Membri: Le)  Ngħaddu għall-klawsoli l-oħra.  Il-Kap ta' l-Oppożizzjoni.

ONOR. ALFRED SANT: L-ewwelnett, naħseb li hemm żball ta' diċitura f’subklawsola 2 (f) għax l-aħħar parti tagħha mhux qed nifhima.  Xi tfisser  "of the change of its residence status resulting from  its shareholders?  

  ONOR. JOHN DALLI:   Dan il-paragrfu qiegħed hemm, għax billi mat-takeover ta' l-HSBC ...

ONOR. ALFRED SANT:  Qabel ma ngħidu għalfejn qiegħed hemmhekk, irridu naraw x'qed tgħid eżattament fl-aħħar parti. Din tgħid:

"irrespective of the change of its residence status resulting form its shareholders after the transfer contemplated hereby.”.  

ONOR. JOHN DALLI:   Jekk il-majority shareholders se jkunu barranin, ir-residence status tagħha se jkun barrani bħala kumpannija, allura bażikament hemmhekk qed nitkellmu ...

ONOR. ALFRED SANT:   Jiena għall-grammar qed ngħid issa.  

ONOR. JOHN DALLI:   Jiena x'nifhem qed ngħid u mhux għall-grammar.  

OONOR. ALFRED SANT:  Bir-rispett kollu, jekk jgħoġbok tista' tgħidli xi tfisser dik?  

ONOR. JOHN DALLI:   Tfisser li billi x-shareholders se jkunu barranin,   ir-residence status tal-kumpannija se tkun barranija.  Il-problema li tinqala' hemmhekk hija fl-AIP regulations li għandna f'Malta. Allura aħna qegħdin ngħidu li għalkemm se jkun hemm dan l-istat ta' fatt, biex inti tkun tista' taħdem fl-ambitu ta' Malta l-bank jidħol anke fil-kwestjoni ta' proprjetajiet u affarijiet bħal dawn.  Issa, aħna qegħdin ngħidulek li se nikkonsidrawk bħala Malti f'dan il-kuntest ħalli tkun tista' topera faċilment.

ONOR. ALFRED SANT:  Ħu paċenzja bija.  Jiġifieri hemmhekk id-diċitura ta' l-Ingliż trid tkun as if it were a Maltese owned bank irrespective of the change of its residence status of its shareholders after the transfer contemplated hereby.    L-Ingliż mhux hekk qed jgħid, m'huwiex jinftiehem.

ONOR. JOHN DALLI:   Kif tridu jifhem?

ONOR. ALFRED SANT:   Dan li qed ngħid jien jinftiehem?

 ONOR. JOHN DALLI:  Ma nafx.

 ONOR. ALFRED SANT:  "Irrespective of the change of the residence status of its shareholders".  Dak li qed tgħid hemmhekk?

 ONOR. JOHN DALLI:   Minflok ma għamlu "of" għamlu "resulting from".

 ONOR. ALFRED SANT:  Jiġifieri "resulting from" all its shareholders?

ONOR. JOHN DALLI:    Imma it is a result of the transfer;  "resulting from its shareholders after the transfer contemplated hereby."   Dan li qed infissru, u li qed nispjega.  (Interruzzjonijiet) Hawnhekk il-konċetti qegħdin niddiskutu suppost.

ONOR. ALFRED SANT:   Eżattament, il-konċett qed ngħid jien ukoll, Sur Ministru. Kien hemm min fehem li d-diċitura tfisser li dak il-bank jista' jispiċċa wkoll, anke r-residence status tal-bank jinbidel u ma jkunx non-Maltese.  

ONOR. JOHN DALLI:  Le, assolutament mhux hekk.  

ONOR. ALFRED SANT:  Ehhh!

ONOR. JOHN DALLI:   Le, "operates as if it were a Maltese owned bank irrespective of the change of its residence.".  Jien qed ngħidlek x'qegħdin naħsbu.  Dan billi x-shareholders tiegħu fil-maġġoranza se jkunu barranin, għall-AIP se jkollu status ta' barrani li allura jidħol fil-kumplikazzjonijiet ta' l-AIP minħabba d-dealings li jkun hemm fil-proprjetà.  

ONOR. ALFRED SANT:  Ir-residence status li qed nitkellmu dwarha aħna m'hijiex vis-a-vis il-bank, hija vis-a-vis x-shareholders tal-bank.  

ONOR. JOHN DALLI:  Imma x-shareholders jagħtu l-istatus lill-bank.  Ma tistax tifred lix-shareholders mill-bank.  Jekk jien għandi kumpannija  reġistrata Malta fil-construction, fil-lukandi, jew f'xi ħaġa oħra, u x-shareholders tagħha jkunu barranin, ir-residence status tagħha huwa barrani.  Meta tiġi għal ċerti negozji, tikkonsidraha taħt il-liġi ta' l-AIP.

ONOR. ALFRED SANT:  OK, imma tibqa' reġistrata f'Malta.

ONOR. JOHN DALLI:  Tibqa' reġistrata f'Malta.  In-nutara naħseb li jistgħu jgħallmuna fuqha din.

ONOR. JOE CILIA:  Li xtaqt nistaqsi fuq din hu, il-Ministru qed jgħid li din il-klawsola daħlet għall-acquisition of immovable property by non-residents.  Għalfejn ma ġietx speċifikata għal dak il-għan?  Għax hi qiegħda "present registration ...".  Jiġifieri, biex ngħid hekk, il-purports tagħha jistgħu jkunu iktar wesgħin.

ONOR. JOHN DALLI: Lin-Nutar Cilia nwieġbu li mhux kwestjoni li rrid norbot idejn il-bank.  Mela jien irrid niġi f'sitwazzjoni li dan jgħidli li ma jistax jislef, jew li ma jistax jagħmel xi ħaġa għax għandu l-problemi?  Jekk ikun hemm ċirkostanzi fir-rammifikaturi kollha tal-liġi, fejn għax dan għandu foreign residence se jkollu xi impediment, qegħdin ngħidu li dan l-impediment se nneħħuh għax aħna rriduh ikompli jopera bħala bank Malti.  Issa again, dan ħażin jew tajjeb bħala konċett?  (Interruzzjonijiet)  Imma dan li qed jgħidu hawnhekk.

THE CHAIRMAN:  Le, kjarifikazzjoni.  Aħna rriduh li jopera bħala bank Malti ....

ONOR. JOHN DALLI:   L-interessi huma l-istess f'ħafna affarijiet.

THE CHAIRMAN: Kif naraha jien, fil-klawsola hemm żewġ aspetti li rridu nikkonsidraw.  Qegħdin nidħlu fir-residence tax-shareholders u magħha allura jkollok kemm il-management u min jinfluwenza d-deċiżjonijiet, u  qabel qed ngħidu wkoll li dan se jibqa' kkonsidrat bħala Maltese owned bank.   Ejjew nibdew b'Maltese owned bank.   Din il-konsiderazzjoni qiegħda biex tassigura l-liċenzji li llum għandu l-Mid-Med Bank, il-liċenzji kollha, il-benefiċċji, li jista' jixtri l-proprjeta', eċċ., mingħajr il-permess ta' l-AIP għax s'issa għadu Malti. Dawn jibqgħu japplikaw anke wara t-transfer tax-shares?  

ONOR. JOHN DALLI:  Fil-fatt, fil-konvenju għandna wkoll il-kondizzjoni li biex is-sale iseħħ irid ikun hemm assigurazzjoni mir-regolaturi li l-liċenzji se jibqgħu joperaw.

THE CHAIRMAN:  Mela qegħdin nirriferu għall-banking licences biex jopera bħala bank.

ONOR. JOHN DALLI:  Banking licences mill-Malta Financial Services Centre għal ...

THE CHAIRMAN:   Biex jieħu depożiti, investment services u affarijiet oħra.

ONOR. JOHN DALLI:  Għal kwalunkwe operazzjoni li jaqgħu taħt dak is-settur.  L-interess tagħna huwa li ngħidulu, again, a seamless transition f'dik li hija operation.   Aħna ma rridux noħolqu skossi u terrimoti għax qed jinbidel ix-shareholding.   L-intenzjoni tagħna hija li f'kull sens qegħdin ngħidulu:  Isma', aħna se ngħinuk biex ikollok din is-seamless transition tax-shareholding u tibqa' topera normali, bħalma opera l-Mid-Med Bank.

THE CHAIRMAN:   Però, qed inħarsu wkoll lejn sitwazzjoni fejn ir-residence tal-bank tinbidel minħabba x-shareholders tiegħu.  Għalfejn qed niġi għal dan?

ONOR. JOHN DALLI: Il-bank se jibqa' bank reġistrat Malta, bank Malti li huwa regolat mis-Central Bank of Malta.  Hekk se tibqa'.

ONOR. ALFRED SANT:  Dik ma kontx fhimtha jien, kif inhi miktuba.

THE CHAIRMAN:   Imma hawnhekk hawn "of the change of its residence".  Il-possibiltà li jkun hemm change ...    Mhux li se jitlef xi liċenzji, jew xi konċessjonijiet, u li jista' jopera taħt l-MFSC, l-Investment Services Act u l-affarijiet l-oħra kollha, għax dawk qegħdin assigurati, però li jista' jitlef ir-residenza, qua residenza, ir-residence status tiegħu ta' Malta huwa possibiltà.  Issa peress li r-residence status ...

ONOR. JOHN DALLI:  X'possibbilta' hi?

THE CHAIRMAN:  Għax qed tgħid "irrespective of the change of its residence".  Qegħdin ngħidu li jista' jkun ...

ONOR. JOHN DALLI:  Qed nispjega x'inhi. Qed ngħid li kull kumpannija Maltija li għandha majority - mingħalija - shareholding li huwa barrani, bħala residence status hija klassifikata bħala barranija għall-finijiet ta' ċerti liġijiet Maltin.  

THE CHAIRMAN:   Iva, għal hekk kont ġej.   Issa din il-possibbilta' tar-residence status li jinbidel jista' jaffettwa t-tax liability tagħha taħt l-income tax?

ONOR. JOHN DALLI:  Le, għax tibqa' kumpannija Maltija.

THE CHAIRMAN:    Tibqa' kumpannija Maltija u ...

ONOR. JOHN DALLI:  It is a Maltese company.

THE CHAIRMAN:   Imma l-fatt li l-possibilta' tar-residence status jinbidel u fid-dawl tal-fatt li - qed nagħmilha bħala mistoqsija, għax m'iniex ċert fuqha -  taħt l-Income Tax Act hemm id-definizzjoni - section 2 - ta' foreign income account u jekk il-Mid-Med jiġi assorbit mill-HSBC, ċertament it-total deposits tiegħu jammontaw inqas minn 1% tat-totalità, allura t-tranżazzjonijiet tiegħu jistgħu jidħlu f'dan il-foreign income account, b'din il-klawsola qegħdin nassiguraw li l-income tax tibqa' li hi u tibqa' titħallas kompletament?  Qed nistaqsi għax m'iniex ċar fuqha, u nitlob lill-Ministru jispjegaha.

ONOR. JOHN DALLI:  Fil-fatt, il-bank, jissejjaħ x'jissejjaħ, se jkun bank Malti u entità għalih.  Jiġifieri meta wieħed qed jikkonsidra t-turnover tiegħu, qed jikkonsidra t-turnover tiegħu u mhux tal-grupp.   Jiġifieri meta wieħed qiegħed jagħmlu chargeable to tax, mhux qed jagħmel chargeable to tax lill-HSBC worldwide. Kellu bżonn! Kieku nsolvu l-problemi kollha tagħna.   (Interruzzjonijiet)  Kellu bżonn, imqar 1% taxxa, ukoll naħseb li jkollna ċerti soluzzjonijiet għall-problemi tagħna.  

ONOR. AUSTIN GATT:   Kieku ffrankajna ġimgħa PAC!

ONOR. JOHN DALLI:    Li qegħdin ngħidu huwa li t-taxxa tkun levied fuq il-kumpannija, allura huma l-parametri tal-kumpannija u mhux il-parametri tal-grupp li jgħoddu għas-sistema ta' tassazzjoni tagħna.  

THE CHAIRMAN:   Allura, ma jistax jikkwota li l-attività tiegħu tidħol fil-foreign income accounts anke għal skopijiet ta' taxxa?   Ma jkunx jista', għax peress li l-Income Tax Act tagħti ċerti konċessjonijiet, dak il-banking group li d-depożiti u l-attivitajiet tiegħu jaqgħu taħt id-definizzjoni ta' foreign income account, Dan ma jkunx jista' japplika din il-klawsola.  Kif inhi qiegħda hawnhekk, ma jkunx jista' japplika dik il-klawsola.
ONOR. JOHN DALLI:  Assolutament, it-tassazzjoni tiegħu se tkun tassazzjoni bħalma hi tal-Mid-Med Bank illum.  

THE CHAIRMAN:  Jiġifieri ma jistax ikun hemm il-possibbilta' li jekk jakkwista 80% jew iktar tax-shares ikun jista' jbiddel l-istatus tal-bank u  bħala global bank  ikun jikklassifika l-attività ta' Malta bħala branch, allura jkun hemm din ...

ONOR. JOHN DALLI:  Biex jikklassifika bħala Malta, bħala branch irid l-approval tas-Central Bank, u ma naħsibx li se napprovaw li bank bħall-Mid-Med Bank ikun branch ta' bank barrani.  Qed ngħid issa li ma napprovawx…

THE CHAIRMAN:  F’termini ta’ grupp.

ONOR. JOHN DALLI:  Qed ngħid issa li ma napprovawx li jkun hemm dan it-tip ta' moviment. Irid ikun hemm approval komplet mill-Bank Ċentrali.  Ma jistax isir mingħajr l-approval tal-Bank Ċentrali.  

THE CHAIRMAN:  Il-Kap ta' l-Oppożizzjoni.

ONOR. ALFRED SANT:  Immorru issa għal subklawsola 2(g).  Naħseb li m'hemmx għalfejn ngħidu, din hija klawsola li assolutament wieħed ma jistax jifhem għalfejn kellha ssir.  F'parti minnha qed ngħidu li jekk tiġi żvalutata l-lira Maltija fl-ewwel sena wara li jinxtara l-bank, il-Gvern Malti jidentifika lill-purchaser.  Naf li l-Ministru qal li żgur li mhux se jiddevalwa, allura mhux se jkun hemm problema, imma ċertament li l-fatt li l-HSBC daħal f'Malta, qed jidħol f'Malta in terms of its own strategy and its own objectives.  Meta tidħol f'pajjiż tassumi r-riskji tal-pajjiż, jekk jeżistu dawk ir-riskji.  Assolutament ma jitwemminx li klawsola bħal din titħalla tidħol f'kuntratt bħal dan, fejn l-HSBC qed tixtri, nerġgħu ngħidu, dan il-bank kbir, 50% plus tas-sistema finanzjarja tal-pajjiż, u minn fuq, sopra corne bastonate - imbagħad anke nagħmlu l-argumenti tagħna, li ma jaqbilx magħhom il-Gvern, dwar il-valur li bih qed jinxtara dan il-bank – lill-HSBC qed nagħtuha garanzija kontra l-iżvalutar tal-lira Maltija fis-sena d-dieħla.  Biex inkomplu nwaddbu l-melħ fil-ferita, qed tingħata l-istess tip ta' garanzija, mhux aktar kontra l-iżvalutar tal-lira li wieħed jista' jargumenta li jkun ipprovokaha l-Gvern Malti u jkun iddeċidieha l-Gvern Malti,  imma qed nagħtu wkoll garanzija kontra l-bidla li jista' jkun hemm fil-prezz, miżurat f'euros, li jista' jkun hemm minħabba ċ-ċaqliq internazzjonali tal-muniti.  Jiġifieri żgur li ċaqliq internazzjonali tal-muniti vis-a-vis l-euro m'hijiex xi ħaġa kkontrollata mill-Gvern Malti. Veru li jista' jkun hemm dawk l-exchange risks, imma meta tidħol għal negozju, tkun qed tidħol għal negozju.  Jien ma nistax nifhem kif il-Gvern Malti qed jaċċetta li exchange risk bħal dan għandu jiggarantih lill-HSBC, meta l-HSBC għandha biżżejjed riżervi, għandha biżżejjed riżorsi, u għandha biżżejjed know-how biex jekk tkun trid tiggarantixxi kontra tiegħu, tkun tista' tagħmilha.  Qed issir ukoll b'mod li, bl-iktar mod skjett, within five business days li jaglaq is-sena, il-Gvern Malti huwa obbligat li  jagħti u jħallas din il-garanzija, din id-differenza in euros, u kollox hu obbligu fuq il-Gvern Malti.  Hija xi ħaġa li ma titwemminx li kellha tidħol klawsola bħal din.  Issa forsi se jgħidulna li din il-klawsola hija blanket fil-kuntratti li jibagħtu l-HSBC – m’għandix dubju li qiegħda fil-kuntratti li għamlu tal-Korea u fil-kuntratti ta' l-Amerika Latina - imma meta qed jixtru prime property bħal din u tidħol klawsola bħal din, ma nafx, imma qisna qed nabdikaw anke s-sovranità tagħna fuq din.

ONOR. JOHN DALLI:  Mr Chairman, fil-fatt naħseb li l-Kap ta’ l-Oppożizzjoni ma fehemx din il-klawsola sew, fis-sens li dak li qed ngħidu hawnhekk bażikament iseħħ jekk il-Gvern jiddevalwa u jkun hemm tnaqqis fil-euro.  Jiġifieri qed nitkellmu fuq żewġ kundizzjonijiet li jridu jiġu onorati fl-istess ħin.  Din il-klawsola kollha torbot mad-devaluation. Sempliċement moviment fil-currencies m’għandu x'jaqsam xejn u m'hu qed jiġi indennifikat xejn.  Dawn  huma żewġ kundizzjonijiet marbutin flimkien b'mod li jridu jseħħu ż-żewġ kundizzjonijiet biex din il-klawsola tiskatta. Jiġifieri dejjem irid ikun hemm devalwazzjoni.  Jekk ma jkunx hemm devalwazzjoni, il-euro tista’ tonqos b’50% għax din il-klawsola m’hu se jkollha l-ebda effett.  Jiġifieri m'hemmx kwestjonijiet li aħna qed nidħlu f'xi responsabbiltà ta' fatturi li m'humiex kontrollati minna.  Dak huwa l-ewwel punt importanti.   (Interruzzjonijiet) “And” qiegħda.

ONOR. AUSTIN GATT: 1 and 2 huma marbutin bl-“and” bejniethom.

ONOR. JOHN DALLI:  It-tnejn f'daqqa jridu jiġru.  Re-alignment, jekk aħna ngħidu: Ma għamilniex devaluation imma l-basket biddilnieh, mhux devaluation tkun effettivament?  Jiġifieri dak li qed ngħidu fl-ewwel waħda, però m'hemmx il-kwestjoni li jekk il-euro taqa' mal-lira indipendentement mid-devaluation tal-Gvern, jiġifieri mingħajr ma l-Gvern ikun għamel devaluation, aħna b'xi mod se nindennifikaw xi sitt ħabbiet lill-HSBC.  Mhuwiex il-każ.  Allura din x'qed tgħid?  Qed tgħid li anke jekk issir devaluation, jekk ma jirriżultax mid-devaluation li r-rata euro/Malta pound taqa' b'95%, lanqas hemm indemnity.  Nagħtu kas li matul is-sena li ġejja, over a period of time il-euro titla’ mal-Malta pound, u niddevalwaw.  Issa se nerġa' nagħmel il-parentesi, għax hawn jien kelb mismut u malajr xi ħadd jaħseb, bħalma qal wieħed mill-ġurnalisti bravi li għandna hawn, li xi ħadd qallu li semagħni u ħaseb li għedt “hekk”, u mar jirrapporta fil-gazzetta!  Irridu ngħidu li m'aħniex se niddevalwaw.  Dik hija starting statement, ħalli  niftiehmu.  F'każ ipotetiku li jsir dan u  nkunu f'sitwazzjoni li l-euro mal-lira Maltija telgħet …  Ħalli nsemmi eżempju; il-Euro mal-lira Maltija titla' b’15% u niddevalwaw b'10%, allura niġu li minn perijodu sa perijodu l-euro mal-lira Maltija tkun apprezzat 5% net.  F'dak il-każ, anke jekk issir devaluation, m'hemmx indemnity.  Qed nispjega li jrid ikun hemm żewġ kundizzjonijiet onorati: L-ewwel ikun hemm devaluation - li mhux se jkun hemm - u t-tieni li b'riżultat ta' dan id-devaluation il-euro against the Malta pound exchange rate tkun inqas minn 95% ta’ li hi llum.  

THE CHAIRMAN:  Il-Kap ta' l-Oppożizzjoni.

ONOR. ALFRED SANT:  Veru li jrid ikun hemm iż-żewġ kontinġenzi flimkien, imma l-kontinġenzi jistgħu jiġru bil-maqlub, mhux neċessarjament in terms ta' l-iżvalutar tal-lira, imma official re-alignment of the rate of exchange, ċaqliq fil-euros, li jistgħu jiġru u li jwasslu għal re-alignment tar-rate of exchange Maltija li waħda ma' l-oħra jissodisfaw dawn iż-żewġ kundizzjonijiet.  The point is, that is an exchange risk which should be carried by HSBC u mhux which should be carried by the Maltese Government.  The Maltese Government biegħ, u jassumi …  Il-euro system għadha ma ssettiljatx, it is still a fluid system u jista' jkun li jkun hemm bżonn ta' re-alignment. Jien mhux qed ngħid li dan se jsir, imma jista' jkun.  That is the exchange risk that HSBC has to forsee.  They have to guarantee that risk themselves u mhux niggarantuhulhom aħna.  

ONOR. GEORGE HYZLER:  Il-Kap ta’ l-Oppożizzjoni, naturalment kien ikollu raġun kieku dan kien agreement li ma kienx jinvolvi lill-Gvern.  Din il-klawsola qiegħda b'dan il-mod għax wieħed mill-parties f'dan l-agreement huwa proprju l-Gvern li jista' jiddetermina r-re-alignment jew id-devaluation.  Jiġifieri jekk żewġ partijiet ordinarji li m'humiex il-Gvern qed jagħmlu agreement bejniethom u xi ħadd irid joqgħod attent li ma jmurx minn taħt minħabba xi devaluation u jirnexxilu jottjeni din it-tip ta' garanzija, aħna ngħidu li jkun mar tajjeb, fis-sens li dik hija an added guarantee għalih.  Issa f'dan il-każ, mhijiex sempliċement a risk li jista' jġorr min qed jixtri, għax din mhijiex risk.  Ir-risk huwa kieku din qed jiddeterminaha ħaddieħor, imma f'dan il-każ niddeterminaha jien.  La nidditerminaha jien, għalih dik m'hijiex risk imma qiegħed jiddependi minni, qiegħed at my mercy.  Allura ma tibqax kwestjoni ta' risk, qisna qed nilagħbu lotterija, tista’ tiġi tajba jew ħażina u qiegħed jieħu l-prekawzjoni biex ma tiġihx ħażina.  F'dan il-każ qed jieħu prekawzjonijiet biex jien ma mmurx minn wara dahru, u wara li nkunu ftehemna prezz inbiddillu l-currency, għax dik il-currency jien biss nista' nbiddilhielu, il-Gvernm mhux qed jiddependi fuq ħaddieħor.  Ara l-euro ma tiddependix mill-Gvern, għalhekk iż-żewġ paragrafi huma marbutin flimkien b'dik l-importanti "and", għax waħda tiddependi mill-Gvern Malti, jekk jiddevalwax jew jagħmel xi re-alignment tal-currency, u l-oħra tiddependi minn fatturi estranji għall-Gvern Malti, il-valur tal-euro.

ONOR. ALFRED SANT:  Bir-rispett kollu, li l-purchaser jagħmel scenario li l-Gvern, biex jaqlibhielu, se jiddevalwa, ma tagħmilx sens.  Jekk l-HSBC jagħmel scenario li l-Gvern Malti to take its back on it or whatever, se jiżvaluta, ma tagħmilx sens.  Jiġifieri r-re-alignment  jew żvalutar huwa żgur force majeure, jekk l-HSBC jemmen fil-Gvern Malti.  

Issa l-punt huwa dan ukoll, illi t-tieni kontinġenza hija outside il-kontroll tal-Gvern Malti.  Given what the euro is, ma tistax teskludi li jkun hemm, mhux żvalutar imma re-alignment tal-basket. (Interruzzjonijiet)  Fl-ewwel kontinġenza.  Ħares lejn it-tieni kontinġenza l-ewwel u aqlibhom bil-maqlub. Iċ-ċaqliq tal-euro jwassal biex ikun hemm official re-alignment, li mbagħad jissodisfa żewġ kondizzjonijiet.  Issa dik il-kontinġenza tkun force majeure kemm għall-Gvern u kemm għall-bank.  Allura kif il-bank ma jeħux exchange risk hu?  Ma jfissirx li għax hemm il-Gvern jiddilja miegħu, allura l-Gvern huwa responsabbli wkoll, vis-a-vis dan il-kuntratt, għad-deċiżjonijiet li jkollu jieħu f'setturi oħra.  Allura bl-istess mod imisshom jistaqsu għall-garanzija li l-Gvern mhux se jżid il-pagi b'Lm10 fix-xahar!  Mhux l-istess problema tkun?  Jistgħu jagħmluha wkoll f'dan il-każ.

ONOR. JOHN DALLI:  Ma konniex naċċettawhielhom dik. (Interruzzjonijiet)

ONOR. GEORGE HYZLER:  Setgħet kienet kundizzjoni li talbu u kienet tiġi diskussa!

ONOR. ALFRED SANT:  L-istess ħaġa, loġika.  Issa din l-insistenza min-naħa ta' l-HSCB tikkontradixxi l-punt li tlaqna bih “WHEREAS (e)” tal-bidu li jgħid:

"The Purchaser appreciates the extent of the impact of the Company on the economy of Malta and wishes to support the continuing development of the Maltese economy.".

Din il-klawsola tikkontradixxi  dan.

ONOR. GEORGE HYZLER:  It will support through operations, not through its investment!

ONOR. ALFRED SANT:  Tikkontradixxiha  fis-sens li mhux qed tirrikonoxxi li jekk ikun hemm force majeure li mhux neċessarjament tkun ġejja minn żvalutar tal-lira, imma minn re-alignment  meħtieġ għax il-euro tiċċaqlaq, din m'hijiex xi ħaġa li sopra corne bastonate l-HSBC jistaqsu lill-Gvern Malti biex jiggarantilhom l-exchange risks tagħha!  Għax allura ċedejna kollox, nerġa’ ngħid!  Min jista' jikkonċepixxi li gvern serju biex ipattiha lil bank, jew biex jieħu comeuppance fuq bank,  jew inkella to scrounge xi ħaġ'oħra mill-bank li qed jinnegozja miegħu - taqbel jew ma taqbilx ma’ dan il-bank, jew ma’ dan id-deal - jiżvaluta l-lira?  Din ma tagħmilx sens.  Mela l-exchange risk huwa xi ħaġa li hija outside il-kuntest ta' dan id-deal, anke fil-każ li l-Gvern jiżvaluta, wieħed jassumi li l-Gvern jiżvaluta bħala force majeure mhux biex jagħmel undermining lill-HSBC jew lil dan id-deal.  Allura jekk din hija xi ħaġa oġġettiva għall-qafas ta' dan id-deal,  l-exchange risk irid jieħdu u jassumih, anke f'dan il-kuntest, il-purchaser u mhux il-vendor.  Il-vendor, għall-purposes ta' dan il-kuntratt, m'għandux jitqies li huwa stat u d-deċiżjonijiet kollha li jista' jieħu fuq sena, li b'xi mod jew ieħor jistgħu jaffettwaw il-validità tal-kuntratt, ma jistax jiggarantixxi lill-purchaser li se jinxurjah kontra tagħhom.  Għax nerġa’ ngħid, bl-istess argument lill-HSBC għandna nagħtuha d-dritt li jekk il-Gvern Malti jgħolli l-pagi b'Lm10 fil-ġimgħa, ikollhom indemnity fuqha!  Jien ngħid li din il-klawsola żgur daħħluha minħabba l-esperjenza li għandhom fil-Korea u fil-Latin America, m’hemmx dubju dwar dan, u qed japplikaw il-mind-sets tagħhom minn pajjiżi oħra fejn kienu qed jixtru basket cases u fejn kien hemm bounce qawwija fl-exchange rates għal dan il-kuntest.

ONOR. JOHN DALLI:  L-ewwelnett, li ma mmorrux qed niftiehmu ħażin, fil-kuntratt ma tajna l-ebda indemnity fuq il-pagi u kemm jogħlew il-pagi.  (Interruzzjonijiet)  Ma talbuhiex u kieku talbuha lanqas kont nagħtihielhom.  Mhux kwestjoni.  Issa m’għandniex ngħidu li hemm hekk għax xi ħadd qiegħed jaħseb li jista' jkun hemm hekk, jew li kellhom jitolbuha!  M'hemmx hekk!  Dak huwa l-istat ta' fatt.  M'għandniex garanzija fuq il-pagi u m'għandiex indemnities fuq il-pagi, u m'għandniex ... (Interruzzjonijiet)  Xi problema?  Problema fuq żidiet fil-pagi? (Interruzzjonijiet)  Mela le, issa niddiskutuhom waħda, waħda.  Għalhekk qegħdin hawn, biex niddiskutu dawn l-indemnities u x'jistgħu jfissru fil-kuntest tal-limitazzjonijiet li għandhom.  Jien nispera li qed naqraw il-kuntratt kollu, u  mhux biċċa, biex ma noqogħdux naħlu ħafna ħin.  

Kulma qed ngħidu hawnhekk huwa vis-a-vis jekk ikun hemm żvalutar tal-lira Maltija, jekk tagħmilhiex b'official devaluation, jew tagħmilhiex billi tagħmel re-alignment, li hija de facto devaluation.   Dan li qed ngħidu, m'aħna qed ngħidu xejn ġdid.  Dawn qed jgħidulna li se jagħmlu dan l-investiment, u within a year ....  Jien bħalma qed ngħid lill-poplu Malti, għedt lilhom ukoll, m'aħniex se niżvalutaw, u jien la naf li m'aħniex se niżvalutaw, dawn l-affarijiet għalija huma appożitament sitwazzjoni ta' zero risk.

THE CHAIRMAN: Peress li sar il-ħin, naġġornaw għal għada filgħodu.

Fin-12.30 p.m. il-Kumitat aġġorna għal nhar il-Ħamis, 6 ta' Mejju 1999, fid-9.30 p.m.  bl-istess aġenda.
